
ELOB ǀGUIǀGUISEN RA
ǁÎ-AITSAMA ǁÎB TI

ǂANǂUI-AISAODI ǀKHĀ

 Tida go ǀgau i ai buru mû sa ti gurisaba, Josef Bozeba, nēpa, tsî
Tida go dabasen tsî ǂkhari ǁaeroba ū dawede sa ǁîb ǃomma.

2 Ada daba nēsi ǁna Mîs Elob tis ǃnâ, Hebreǁîn, ǁna 1ǁî danaǃās ǃnâ.
Tida ra khomai ǂgao, ǃâro i amsi, ǁna 1ǁî, 2ǁî, tsî 3ǁî ǁkharaǃās, ǂgaes
amsi ǁnâuǃkhaisa nēǃguis ai.

Elob, ia īgeǁaeb ǃnâ tsî ǂgui ǃkharagagu ǀgaugu ai gere ǃhoa
ǃkharagagu ǁaegu ǃnâ sada ti ǁgûgu ǀkhā ǁna kēbō-aogu ǃnâ,
ge nē ǀuni tsēdi ǃnâ ge ǃhoa sada ǃoa ǁîb ǀGôaba ū, hami ǁîb ge

ǁgaumâiba ǀumi-aob hoa xūn tib ase, hami ǃnâ u ige ǃhūbaiga a
kuru e ba;
Hami ia ge hâ î ba ǃgāsasib ǁîb ti kares ǃnâ, tsî ǁna ǁgâiǂuisa

ǀguiti-īb ǁnâ ǁîb ti khoesiba, tsî ǃkhōǀgararaba hoa xūna ǁna mîs
ǁîb ti ǀgaib tis ǀkhā, ǁaeb ǁîb ge…ǂnûǁnāsen o ǁna amǀkhâb ǁôab
ǁna Kaisib tib ai ǀgapise;

3 Ada ǃgam sada danade nēsi ǀgores amsi. Tsî nēsi ǁÎb ti Elosib
ǂKherexasib, sats ga ūhâ o ǂganǂgāe ǁnas sats ta dī ǂanǂan ǂgaosa
ǁÎb ǃoa, satsa ni ūkhâi sa ǁôaba, tsî ǁnas sa ǂganǂgāsa, ǁnas Elob ni…
4 Sida ǀHomsi ǁGūtse, sida ra ǀkhî nēsi Sa tron aiǃā, ǂgoms ǃnâ ū
ǁna ǀOns Jesub Xristub tis, Sa ôaba. Tsî sida ge mā e nē ǁapoǁaposa,
ǁnas, “Sida ga ǂgan o ma xūi hoa e ǁÎb ǀOns ǃnâ, ǁî i ni mā-amesa.” Tsî
Sats a ǂan sida ti ǁhorega tsî sida ti ǂhâsiga, tsî Sats ge mîmâi ǁnas
Sats ni ǂhûida hoan sida ǂhâ hâ na. ǁNas, Abotse, sida ra ǀgore Sats
ge ǁkhāǁkhā ta kammi, “Sa Gaosibaab hâre. Sa ǂâisas a î re ǃhūbaib
ai, ǀHommi ǃnâs ta îs kammi.” ǁNās sida ti ǂganǂgās, nēǃguias, ni hâsa
Sa ǁhoreb ǃoa sida ǁîe mā sa, tsî mā-am ta re nē aiǂhanuga. ǀNaure
ǁna sa Mîsa, Elotse, tsî hoa ǁna ǃhoa-aoga tsî ǁna ǁnâu-aona, tsî ab ǁna
ǃAnu Gāgāba ǀkhî ǂgaxa tsî ǁna dī-ao kai re sa Mîs tiba, nēǃguis ai, sida
ǁaegu. Sida ra ǂgan ǁîe ǁÎb ǀOns ǃnâ. Amen.

Sado ǂnû re.
5 ǁAri kam ǁgoaga, Tida ra ǁnauǃā, ge a ǀOasa ǃGâiǂhôas ǂHarugu
Aogu ǁgoasǂûsa. ǁNaetisase, ǁnapa ǁîgu ga ūhâ o danaǃāsa, Tida ūhâ

aiǂhanuba ǃhoasa ǁîgu ti ǁgoasǂûs ai. Nē ǁaeb kōse, ǁnas ge ǀguiri hâ
ǀapeǂhomisa, ǁîs ia ǀapeǂhomi tama hâ sa, xawe, ǁnā ǀguiri hâ ǃnans
ǁna Tida—Tida hâ ǃnâsa, ge ǁna Xristenǁî ǂHarugu Aoga. Tsî nēsi Tida
ra ǃhoaba ǁîga, ǃhūbaibǂhabase.
6 Nēsi, nēǃguia, sada ra ǂgomǃā ǁnas nē ǀhaos anu tama se hâ tide
sa. Tida go ǀkhî sadu ǃoa, tsau hâse, sîsenǂuisa-dommi, tsî ǃkhōǃoa
ǂkhariro brongitesa, ǁna…
7 Tida go ǀkhî Tucson sa xu mapa i a amase ǃgâi tsî ǂnāsa sa, tsî
Tida go ǀkhî nēpa tsî ǁî i a ǃgâi tsî ǀā, ǁnas ǁnapa i kai māǃoagusa hâ.
Sadu ga hoa ǁgamme ǂamai nēpa ūhâ o, sadu ga sî ǁîe ǂamai sida ǃoa
o, sida ni ǁîe gangan. Xawe sadu ǁnasa a dī ǁoa, ganupe.
8 Xawe Tida ra mîba du ǀgui xūe, ǁnapa ige ǂhōsa hâ ǁnapa. Hoan
sida—sida—sida xūn Arizonas ǃnâ, sida haidi, ǀoa hâ ǂaexūn xa. Ma
xū i hoa i ūhâ ǂaexūsa. ǁÎ ige ǂnâsa i a amaga. Nēsi ǁna ǀgui hais ga
nēpa ǁhoa o, ǁî ini ūhâ ǀnamǀnamsa haiǂgareba. Mûre, ǁi i ǁgammi ose
hâ, ǁnas ge ǃaromasa ǁî ira ǂaexū kai sa.
9 Tsî ǁaeb ǁna kerkheb ga hâ o ǁna ǁGammi Ûib ti i ose, ǁî ira ǂnā
tsî ǂaoxa, ǁkhati, ǂaera tsî ǂnâura ma xū i hoa e ǃoa. Xawe mapi i
ǁna Ûib ti ǁGamme ra dâuba, ǁî ira ǁkhonam ǁna ǂgareba tsî dī ǁîe
tsaurase, ǂkhîsa tsî ǂkhonse, ǃanu tsî ūǃoasase Elob ǃoa. ǁNas ab ǁna
Eloba ǀāǀā sada, nēǃguis ai, ǁnas sada ǂaeǂae kai tide sa; xawe sada ni
ǃgâi haiǂgare kaisa ǁna dao-o khoen ǀnîsi ni ǂnûǁnā ǃnāka sada sommi
ǃnâ tsî hō sâba ǁîn ǀomdi amsi.
10 Nēsi Tida ǂhâba hâ ū sa ǁna ǁnauǃkhaisa, nēǃguia, Elob ga ǂgao
o, tsî Tida ra ǂgaero nē ǂkhari ǃhoaǃnâ-xusa ǀguse Tida ǃoa, ǃaromas
ǂhâsib dommi tib xa. Tida ǂhâba hâ sa, ǁna khomaisa nēpa ǁna
Hebreurǁîs 1:1, Tida ǂhâba hâ ūsa ǁnauǃkhaisa ǁnapa: Elob ǀGuiǀguisen
ra ǁÎ-aitsama ǁÎb ti ǂAnǂui-aisaodi ǀkhā. Ada Tida ǁkhapa ǁguiǃga ǁnasa,
ǃaromas Tida a ǂan nē ǀōǃgabis ge a tsû nēpa. Elob ta ǀguiǀguisen ǁÎ-
aitsama ǁÎb ti ǂanǂui-aisaodi ǀkhā.
11 Nēsi, ma xū i hoa ige ra ǀguiǀgui e ǁî i ti ǂanǂui-aisaodi ǀkhā. Tsî
Tida ūhâ ǀoro Xoade nēpa ǁna Tida ra…tsî ǂan, ǁnas Tida ra ǁnaeǁgau
ǂgao ǁî i ǃoa. Nēsi, ǂanǂui-aisao i ma xūi hoa i ti ira ǀguiǀguisen tare i
ǁna xūe a sa.
12 Nēsi, ǀgaub hoa ǃgarob ǃnâ, ǃkhādi ra ǀguiǀguisen e, ǂgui ǁaega, ǁna
ǁîdi ti ǂanǂui-aisaodi ai. ǁÎdi ga ǀūse ǀhaoǀhao e o, nē ǀgui ǀgaub ǃnôa
e nau ǀkhara e xu, ǁna ǂanǂui-aisaos ǁna ǃkhās tis ta ǀguiǀgui tare se
ǃkhās asa ǁîsa. Tsî ǃgaubûib ǃnâ, ǂgui ǁaega…
13 Tida—Tida ge ǃau-aoda. Tsî sats ge ni ǂans ge a ǁna ǂanǂui-aisaode
ǁna xamarib tide sats ta ǃau ba, tamas ka io sats ni ǁaposase gāxaǃnâ e.
ǃĀs ǃnâ, ǀguab ǁna ǀUib Gūs ǁnapa ǀgapise British Columbiab ǃnâ. Tida

go hâ i ǁna Yukons ǃnâ ne ǀuniga kuriǁaeb ǃnâ, ǀgam ǃgâsaga nēpa hâ
ga ge tida ǀkhā hâ i, tsî sige gere ǃau.
14 Nēsi sats ga ǂan tama i o ǁna ǃkharagagusiba, ǁaeb sats ga ǃkhōdao
o gūs tamas ka io ǁhûba o, sats a mî ǁoa ǁna ǃkharagagusiba sats ga ǀkhē
ǃau-ao tama io. ǃAromas, ǁîn ta kuru ǀgui daoga; ǁîn ta ǁkhâ ǁaeb ǁîn ga
ǃkhoe bē o. Tsî ǁnâi sats ga mû o ǀgui e mā hâ se ǃnūse, ǁî i danasa sau
hâsa, tare i amsi, sats—sats supuse ǂan tide ǁna ǃkharagagusiba. ǁÎn
ǀgui ǀnōba ūhâ amaga; ǁna ǃgâb ǀkhâb ǃâb, ǁî i a ǃuri, ǁna ǁhûb i kammi.
ǁÎ i a ǃgari ǁîna mîba sa. Xawe ǁîb ǁnâgu ra ǀguiǀgui ǁîb ti ǂanǂuiai-
saosa, ǁîn ti ǁnâga. ǁNa gûb ǃgupu ǁnâga ūhâ, tsi ǁna ǁhûb gaixu ǁnâga
ūhâ. Tsi ǀkhara xūe, ǁna ǁhû i ǀgapise ǃgû ǂoa tide, ǂnûs amsi.
15 Tsî ǁnâi ǁna piri e, ǃgûra, ǁkhati, ǁnapa ige ǂanǂui-aisao e hâ piri
i ǃnâ, tsî ǁna gûs, ǁnas sats ni ǂan se i ǁna ǃkharagagusiba ǁîn ǃnâ, ǁaeb
sats ga ǀgapise hâ o, ǃaromas ǁîn ta hoase ǁan ǀgapise ǁna ǃhommi ai.
Sats ni ǂan se i ǁna ǃkharagagusiba. Xawe sats ga ǂansa ū o, ǁna—ǁna
piris ta ǃnôa ǃgûs ta o; ǁnāapa, ǁna gûs ta dā ǂnû ǁîs ǂaisa nēti, ǃgûs ta o.
ǁNa ǂanǂui-aisaos ǁna ǀgaub ǁîb ta kurusa ǁîb ti daoba. Sats ni ǀguiǀgui
sa xamarina ǁna ǁîn ti ǂanǂui-aisaodi ai ǁîn ta dī te, tsî mati i ǁî e ra
tanisen, tsî tare e i ǁî e ra ǂû, tsî ma xū i hoa e. ǁÎ ira ǁguiǀguisen ǁî-
aitsama ǁna ǁî iti ǂanǂui-aisaodi ǀkhā. Tsî sats ta ǃhûriǃhûri ǀgui e, tsî
kē tare i ra ī sa, sats a mî ǁkhā ǁna ǀgaub ǁî ira ǃgûb ai. Sats a mî ǁkhā
ǁna ǂanǂui-aisaos ǁna ǃkharagagu xamarib tis ai.
16 ǁNâi satsa ǂansa go ū, Tida ǂan tama hâ sadu nēpa ūhâ sa,
ǃhunihammerga; ǃgâia, nanib ǁnas a ǂhanu ǀonsa ǁîn amsi, tsî ǁna jay
anib. ǁNa jay anib ge ǀgui ǀnōba ūhâ ǁna ǃhunihammeri ǀkhā. Tsî satsa
mûre ǁnā ǀgam aniga ga ǁkhana o, ǁîga ge ǁaupexa ǀgui ǃnôa aniga.
Sats ga mû tama i o ǁnā ǀūba, xawe ǃuire ǁîga, sats a mî ǁkhā mab a
ǃhunihammersa. ǁNa jay anib ta ǁkhana, ǃnasase tamas ka io ǀorose,
ǂhanuse. Xawe ǁnā ǃhunihammeri, ra ǂnâu ǀhao ǁîb ti ǁkhapoga; ǁîb
ta ǂnâuse ǁîb ti ǁkhapoga, ǁîb ta ǃgû ǃnaka tsî ǁnâi ǀgapise, ǃnaka tsî
ǁnâi ǀgapise. Mûre, ǁîb ta dīsen ǁkhâs ǃnâ, ǁna ǀgaub ai, tsî sats a mî
ǁkhā ǁnās ge ǂanǂui-aisaosa ǁnā ǃhunihammeri tisa, ǁnā ǀgaub ǁîb ta
ǁkhanasa.
17 Sats ga ǂansa ū o ǁnā—ǁnā ǃhaub ǁaeb ǁîb ga ǂoaxa o, ǁnā ǀgaub ǁîb
ta ǂoaxaba. Tsî ǁnâi satsa ǃûire sats ga ǁgammi ǃnâ hâ o, ǁnāpa i ǃhauga
hâ ǁkhā ba, tsî ǁnā snipe anib. Sago ǃau-aogu ge ni ǂan ǁnasa. ǁNā
Wilson snipe anib tsî ǁnā jacksnipe anib, ǁîn ta ǀguiǀguisen ǁî-aitsama
ǁkhā ǀgaub ǁîn ta ǂoaxa tsî ǁnā ǀgaub ǁîn ta ǃgûs ai. ǁÎn ta ǀguiǀguisen
ǁnā ǁîn ti ǂanǂui-aisaos ǁkhanas tis ǀkhā, tare ǃnôa anin a ǁîna sa. ǁNā
amaga, sats ga ǁnâu o ǁîna, sats a mî ǁkhā tare i asa ǁî e, ǁnā ǀgaub ǁîb
ta ǃgû ǂoaxa, tareb asa ǁîba, ǁnā ǂanǂuiaisaos ǀgaub ǁîb ti ǁkhanas xa.

18 ǀGaub aob tsî taras tsîna. ǁÎra hoara a khoe ra, xawe taras ga
ǃkharagagu ǂanǂui-aisaode ūhâ aob xa. Tida gere khomai nēpa, ǀnî
ǁae e ǃkharu hâ se, Salomo tsî ǁna gaos xa. Tida tâtsēs tsîna ǂnamipe
hō tama hâ aoǁnāsa ti ǂkhari Haisi-amsa nēpa, sadu amsi, ǁna gaos
ǃKhapagas tisa, ǀkhî ǂoaxa ge mûs amsi Salomoba, tsî mûsa ǁna mâs
ǀgoraǃgâs tisa. Tida ge khomai ǁnas xa, gaixu ǁaeba ǃkharu tamase
nēpa, tsî ǁîn ta mî, ǁna, “ǀGui i ǁna ǂkhōs ia ge mâi es Salomob aiǃâs,
ge, nē gaos ge ū khoesa, tamas ka io khoede, ganupe, tsî ana ǁîde aob
kammi.”
19 Nēsi, ǁnas ge ǃhao i ǁna tsēdi ǃnâ, xawe ǁî i ǁaposase hâ nētsēkam
ǁaeb ai, nētsē. Tsî—tsî sats a ǂan ǁnas a ǂhanu tamasa. ǁNa Elobmîs ta
mî tare khoes ge ǁnasa dī tide. “ǁÎ i a ui-uisa tare khoesa anasa saraba
ǁna aob kammi.” Tsî ǁna daba-unusen tama Elob ta mî ǁnasa, ǁnas a
ama.
20 ǁNas sada ra hōǂui ǁnasa Salomo ge, ǃnasa tama se ǃûi ǁîde, ǁîb
ge ǁîde ǃgû kai tamas ka io dī kai ǀnî xūe, tsî ǁnātimîsi a mî, “ǁÎs ge
khoesa ti.” Mûre, ǁîb ge mî ǁkhā i ǁna ǂanǂui-aisaos khoes tis ai, ǁna
ǀgaub ǁîs ge tanisen ni ai ǁî-aitsama, ǁnas a khoesa tsî aob tama sa.
21 Tsî ǁnâi ǃnasase ma xū i hoa e ǁna ǀgaub ai, ǁî i ti ǂanǂui-aisaodi
ǀkhā. ǂHanuse ǀgaub ǂgui khoen a ǁare-ǁôaxa, tsî am-ǁôaxa. ǁÎn a
ǂanǂui-aisao ǁna ǀgaub ǁîn ta tanisen ni ai ǁî-aitsama. Sats a mî ǁkhā
ǁî i a am- tamas ka io ǁare-ǁgôaxa khoesa, ǁna ǀgaub ǁî ira tanisen ni
ai ǁî-aitsama, ǁna ǀgaub ǁîn ta ǀhōǂui ǁna ǁare ǁgôaba tamas ka io am
ǁgôaba.

Tsî ǂâi-hō re, Jesub ge ūhâ î ǀnîxūe ǁna i kammi, ǁna…
22 ǀGam ǁgôaga ge ǂhanuse a…ǁÎga ge a ǀgui. ǁÎga ge ūhâ ǀgui ǀgaub
ti khabuǁgāide, ǀkhunuǁgāide, koro ǀkhunugu; ǂkharib, ǁgaedab, tsî
ai ǃnap ǀkhā. ǂHanuse ǁna am ǁgôab tsî ǁna ǁare ǁgôab hâga ūha ǀgui
ǀgaub ti ǀkhunuga, ǁnaetisase, ǀgui ǀnōb ǁgôaba, ǂorisase. Tsî ǁna ǀgui
ǃkharagagusib ǁnapa hâb ge, ǁîga ǃnâ, ǀguib a ǁare tsî naub a am sa.
ǁNas ge ǀgui ǃkharagagusiba sats a mî ǁkhāba. ǀGuib a ǁare, ǁna nau
ǀguib a am.
23 ǁNâi ǁnas ǃnâ, Jesub ge mî…Tida a aoǂgā ǀkhā ǂkhari ǃhoaǃâsa
nēpa. Jesub ta mî, Mateub 24 ǃnâ, “ǁNa ǂanǂui-aisaodi ǁna Gāgāb tidi
ǀnîǀgaub ai ti ni î ǀuniga tsēdi ǃnâ, ǁnatikose ǀūse ǁî i ni gaxaǃnā ǁna
ǂûǂûsa se ǁhûiǂuisana ǁî iga iǁkhā hâ o.” Mûre, ǁîn ga ǂhanuse…
24 Satsa ūre sa ǁgôaba tsî ūkhâi re ǁî e. Mûre, satsa ga ǂansa ū tama
i o, ǀguib ǁîga tib ta nau kammi ǀgui mûsen sa, ma ǀgaub hoab ǃnâ,
xawe ǀguib ǁîga tib a ǁare tsî naub ǀguib a am.
25 ǁNas ge ǀgaub ǁna gāgāgu îsa ǁna ǀuniga tsēdi ǃnâ. ǁÎn a ǀnî ǀgaub ai
ǀgui ti î, xawe ǁîn ūhâ ǂanǂui-aisaosa ǁnas ǀguiǀgui rasa ǁîna. ǀGuib ge



ELOB ǀGUIǀGUISEN RA ǁÎ-AITSAMA ǁÎB… 5

ǂhanu, tsî nau ǀguib ge a tsû, tsî ǁî i a ǀguiǀgui e ǁkhā ǁna ǁî i ti ǂanǂui-
aisaos ǁkhā.
26 ǁNa Gāgāb Elob tib ge a ǀguiǀgui e ǁkhā ǁÎ iti ǂanǂui-aisaos ǀkhā.
Mûre? ǁNa Gāgāb Elob tib, tsî ǁna gāgāb kerkheb tiba. ǁNapa ige
gāgāba hâ kerkheb tiba, tsî ǁna Gāgāb Elob tib ǁnab ia horagase ǁna
kerkheb ti gāgāb kammi î tama ba, hoa se.

ǁNapa ige ǃnonaǀguirasib gāgāba hâ.
27 ǁNapa ige ǁaesib gāgāba hâ. ǁNapa ige gāgāb ǁna ǃhaos tiba hâ.
Ma ǁaes hoas, ǁaeb Tida ga ǃgû ǂgā, sats ta ǃgû ǂgā ǁnāpa, sats ta hō
ǃkharagagu gāgāba. Tida ge ǃgû ǂgā Finǃhūb ǃnâ, ǃgâi khoen, xawe
ǁnapa ige Finǁî gāgāba hâ. Tida ge ǃgû ǁgona Duitse ǃhūb ǃnâ, ǁnapa
ige Duitse gāgāba hâ.
28 Nēpa gaixu ǁaeba ǃkharu tamase, Tida ge ǃgû kharu i ti taras ǀkhā,
ǁaeb sida ge ǁan hâ i o Indianas ǃnâ, ǀgam kurina ǃkharu hâse, ǂamai
ǁna ǂkhari ǂharugus ǁgâub tiba. Tida ge ǀase oaǀkhî oms tiba. Sim ge
ǃgû ǂoa ǂûna si hōs amsi. Tsi sim daob ai ǂamai ǁnapa, sim…ǁÎ ige sores
ǁaeba ǃnâ hâ i, sats ǂgom tide ǁîe, xawe sim ge hō khoesa rokhoesa
ana hâsa. Tsî ǁî ige kaise ǃhao i, Tida…ǁÎ ige ǀgaruǀgaru tida. Tida—
Tida ge mî, “Kēre ǁnapa, ǁna ige ǃhao se i, ǁna taras ge rokhoesa ana
hâ.” ǁNa ǀami ǁîdi tib ana hâ ia saran tama…anu tama na taradi amsi.
Tsî—tsi ǁîs ge mî…Tida ge mî, “ǃGâia, ǁnas ge ǁna Amerikaǁî gāgāba,
mûre, ǁna gāgāb Amerikab tiba.”
29 Nēsi, ǁna gāgāb Amerikab tib, ǁÎ ige…ǀhae era Xristenǁî ǁaes, xawe
ǁna gāgāb nē ǁaes tib ge Xristenǁî tama hâ. ǁÎ ige a ǂgai e ǁkhā Xristenǁî
ǁaes ti, xawe ǁî ige miliun mailga ǁî e xu hâ, ǂanǂui-aisaos ǃnâ. ǁNas,
nē taras, Tida ge mî…

ǁÎs ge mî, “ǃGâia, sama Amerikaǁî tama hâ ti?”
30 Mîge, Tida ge mî, “Hî-î. Sam ǁan hâ nēpa. Nēp ge sada ǃhūba.
Sada—sada—sada ǁan hâ ǁî i ǃnâ. Sada a ǀnamsa ǁîe. ǁÎ ige ǃgâiste
ǁaesa ǃhūbaib ǃnâ. Xawe, ganupe, sam ge Amerikaǁî tama hâ.” Tida
ge mî, “Sam ge ǃnae hâ ǀgapiseba xu. ǁNa ǃAnu Gāgāb ge ǀkhî ǁgona, tsî
sada ūhâ Gaosiba ti. ǁÎ ige nē ǃhūbaib ti tama hâ.” Tida ge mî, “ǁNas
ge ǃaromasa ǁna sada ǃgâsadi ra anasa sa rokhoede, ana sa gaixu ǀūna,
ana tama sa boroba. Mûre, ǁîn ti ǂanǂui-aisaodi ra ǀguiǀguisen kai ǁîna
‘ǃanusib ase Elob ǃoa,’ ǀgapiseba xu.”
31 ǁNā amaga, sada ra ôa Gaosi e. Sada ra ôa Gaoba ǀkhî ni ba tsî
ǃkhōǃoa ni ǁÎb ti ǁanǂgāsabena ǁÎb ti Gaosib ǃnâ. Tsî ǁîn ta ǀguiǀguisen
ǁna ǁîn—ǁîn ti ǂanǂui-aisaodi ǀkhā, ǁnas ǁîn ti ǁuib ge nē ǃhūbaib ti
tama hâ tamas ka i o nē ǁaes sa. ǁÎ ige ǀgapise ti, Kares ǃnâ. ǁNa amaga,
ǁîn, “ǁÎn ta ôa Kaiǃāsa ǁÎ i ti Om-aob tsî Kuru-aob a Eloba sa.” ǁÎn a
ǃamkuse ǀguiǀguisensa.

32 ǁKhore dara Tida ga ǂâusa domma ūhâsa aoǁnās amsi sadu ǃoa ǀnî
ǃguia. Xawe Tida—Tida ra ǁgôa ǁnasa xu. Nēsi, ǀguiǀguisensa ǁna ǁî iti
ǂanǂui-aisaodi ǀkhā.
33 Sada ra hō ǃgâi aiǁgausa nēpa ǁaeb Israelǁîn xa, ǀkhîn ge hâ o
ǁna mîmâisa ǃhūb ǃnâ. Tsî Elob ge ǂgai ǁîna ǁÎb ti mîmâisa ǃoa. ǁÎb ge
mîba Abrahamma ǁnas, ǁÎb ni…ǁîb ti surib ni hâsa ǃhao ǁaes ǃnâ, haka
kaidisi kuriga, tsî ǁnâi ǁÎb ni ore ǁîna kai ǀgaisa ǁgôab ǀkhā, tsî ǁîn ni
ǃgû sa ǃhūba ǃoa, ǁnâi, mîmâisaba, dâu ra ba daib tsî danib ǀkhā. Tsî
ǁnâi ǁnā ǁaeb ga ǀkhî o ǁnā mîmâis ge ǂgae ǀū o, ǁnapa i ni ǀkhî sa—
Faraoba ǁîb ia mûǂan tama ba Josefi ti kai ǃoabasa ǁnas ǁîb ge ūhâ i
sa ǁîn ǁaegu.
34 Tsî, nē, Elob ni ūkhâisa kēbō-aoba Moseb ti ǀon hâba. Tsî ǁna
aob ge ǁkhāǁkhāsa i ǁna hoa gā-aisb ǁna Egipteǁîn tib ǃnâ. Īganǀgē i
ose xawe ǁîb ge kai, ǁiri, danaxa khoeba, ǁîb ge ǁkhāǁkhā ǁkhā i ǁna
Egypteǁî gā-aisiba. Mûsen gere ǀgaub ǃamkuse ǂhomisa—ǂhomisen hâ
ǁna ores amsi.
35 Xawe, satsa mûre, tare i sada ra ǂgai ores ti e, tsî tare i Elob ta
ǂgai ores ti e, ge ra ǃkharagagu.
36 Nēsi ǃûire nē khoeba ǁna ǁîb ti tsoatsoas xūn ǀkhā. ǁÎb ge ǂan i
ǁîb ǃnaesa sa ore-aob ase ǁna ǀgôan Israels tina. Ganupe, ǁna ǁîb ti
ǁkhāǁkhā khâis ǀkhā, ǁnas ge hoa i ǁîb ge ǂan i e, tsî ǂansa ǁnas ǁîb
ǂgaisa sa Elob xa dīsa ǁna sîsena, ǁîb ge ūhâ i hoa ǁîb ti…ǁÎb ge ūhâ i
Bachelor Arts, tsî ǁîb ti Ph.D, tsî LL.D, tsi ai ǃnâb. Tsî ǁîb ge ǃgû ǂoaxa
ores amsi Israels sa, tsî ge hoase a ǂnâi-ao i.
37 Nēsi ǂansa ū re, mûsen ge ǀgaub, ǁîb ge ūhâ i ǁîb ǂaisa ǁna trons
Egypteb tis ai, ǁna Farao kaisa, ǁnas ǁîb ga ore hâsa ǁna ǀgôan Israels
tina ǁîb ga Farao kais khaoǃgâ, ǃaromas ǁîb ge hâ i sao rase mâisaogub
ǃnâ ǁna—ǁna trons amsi. Xawe, satsa mûre, ǁnas, dīs ǃnâ ǁîe ǁna ǀgaub
ǃnâ, ga ǀguiǀguisen tama hâ Elob ti ǂanǂui-aisaos ase ǁna ores ǃnâ ǁÎb
khoena.
38 ǁÎb ge mî ǁÎb ni ore ǁîna. ǁÎb ni “ore ǁîna ǀgaisa ǁgôab ǀkhā,” Moseb
ose ǁna ǀgaisa toro-ǂhûbis ǀkhā, xawe Eloba ǁna ǀgaisa ǁgôab ǀkhā.
39 Sada ra hō ǁnas nē kēbō-aob ge ǃkhoe bēsa tsî hâ îsa ǃgarob ǃnâ
hakadisi kuriga. ǁÎ ige ūsa Faraoba hakadisi kuriga ǁkhāǁkhāsa ǂgāsa
ǁîb ǃnâ, tsî ǁî ige ūsa Eloba hakadisi kuriga ūǂuisa ǁîe ǁîba xu. ǁNas
sada ra hō, ǀgui tsē, ǁnas ǁîb, ǃgâb ai ǁna ǃgarob ǃnâ, ǀhao ūb ge sa
Eloba ǂhubira hais ǃnâ, ǀgaub ǁna ǃÂus ǀAeb tis ǃnâ ǁgoe hâse hais ǃnâ.
Tsî ǁîb ge ǂgan e ib ǁhûǂui ǁîb ti ǁharode, ǁnās, ǁnā ǃhūb ǁîb ge mā ai
hâ ib a ǃanusa. Nēsi kē re nē ǃgâi, ǁnaetisa, ǁkhāǁkhāsa khoeb, ǁna ge
hâ ib, ǃûire ǁna dabasensa ǁîb ti ǂanǂui-aisaodi tisa khaoǃgâ ǁîb ge ǀhao
ū o Eloba. ǁÎb ge dī ǃnasa…

40 ǀNîǁae Elob ta dī xūna ǁna supu ǀgaub, tsî ǃkhompō ǀgaub ǃnâ, ǁna
ǁgansi ǀgaub ǂgais xa. ǂAnsa ūre khoeb ia ge hoaragase ǂnâi hâ i ba;
hoa ǁna Egypteǁî toro-ǂhûbisa tsî hoa xūna ǁîb ǂnamipe hâse dī sa Elob
ti ǂhâsiba, ǁna hoa ǁîb ti ǁkhāǁkhāsensa, ǁna hakadisi kurigasis ǃnâ,
ǁib ti ǃgâi kurigu ǃnâ. Nēp ge ǁîba hâ, ǁkhaisadisi kuriga a, ǁna saora
ǁgôas ai, ǁîb taras ǀkhā ǂnû hâse mulib ai, ǂkham roga ǁîs ǂhamira
ai, tsî haiba ūhâse ǁîb ti ǁgôab ǃnâ, ǃgû ǁgoa ra Egypteb ǃoa, ūǀhana
ra sise. Satsa ǃhoa re ǁna ǃhō-exa mûǂuib xa! Xawe ǁnas ge ǁgauǂui
i ǁna ǂanǂui-aisao Elob tisa, ǃaromas ǁÎb ge ūhâ i khoeba ǁîb ia ni
ǂgomma ǁÎb Mîsa. ǁNas ge hoasa. ǁNa xūi ǁî i tis ge, satsa mâi-aiǃâsen
re ǀgui-khoeb ǁnāǂgāsa ǃgû ǂgāra se Egyptib ǃnâ, ǁnapa, toro-ǂhûbis ga
ǂnâiba? Xawe tare e ge i ǁîe? ǁÎb ti ǂanǂui-aisaos, ǁîb ti dī ǀgaub ge
daba e. ǁÎb ge ǃgû ǁna ǀOns Elob tis ǃnā, “TIDA GE ǁNADA TIDA.” ǁNā
xūi ǁî i tis ge, ǁîb ge ūǃkhunisa. ǁÎb ge dī, ǃaromas ǁîb ge ǃgû ǁna ǀGaib
Elob tib ǃnâ.
41 ǁÎb daob ai, ǂgaeǂgui ǂoarase Israelsa ǁna mîmâisa ǃhūb ǃoa, ǁîb ge
ǀhao ū ǁîb ǃgâsaba, ǁîb ti ǃnonaǀguirasib ǃgâsaba, Moaba. Nēsi, Moabi,
ǃaroma i ose, ge heidenǁî i. ǁNan ge Loti ǀgôas ti ǀgôana ge i. ǀGui i ǁîn
ǀgôan ge ūhâ—hâ ǂoaxa Moaba.
42 Nēsi, ǀgapise nēpa, Tida ǂhâba hâ sats ni ǂansa ūsa nē ǀgam ǁaera,
māǃoa gu hâse. Nēp ge Egyptepa, ǂkhariro, ǀgaruǀgarusase, ǁaesa ūhâ
tama hâ ǃgû ba si na, ǀgapi-ǂnûisagu tamas ka io gao i a ǀkhai, tamas
ka io ǀnîxū i, tamas ka io ǃgôaesagu ǁîn ǁaegu, ǂhanuse khoen ia daob
ai hâ na mîmâi sa ǃhūb ǃoa. Tsî nēpa in ge ǁîna ni ǃgû ǃkharu ǁna ǃhûb
Moabi tib ǃnâ ū. ǁÎ ige hâ i ǂhanuse mâsaogus mîmâis ǃnâ.
43 Tsî Moabi, ǁkhati, ge ǂgomsabe i Jehovab ǃnâ, tsî ǁîn ge ūhâ i
kēbō-aoba. Tsî Israels tsîn ge ūhâ i kēbō-aoba. ǁÎga haoga ge ūhâ i
kēbō-aoga.
44 Tsî nēsi ǂansa ū re, ǁîn ge ǀkhî ǁna ǃkhais ai ǁnas ǁna kēbō-aob ǁna
ǀapeǂhomisa ǁaes tib ge ǁgona ǃoaxa i ǀāxares amsi nē ǀkhara ǁaesa,
ǃaromas ǁî ige ge ǃgûma-aos ǀguisa î i, ūhâ tama se ǁaposa ǃkhaisa hâs
amsi, ǁNas ge ǁîn ge ǁgôaxa sa.

Tsî ǃûire ǁna ǀgam kēbō-aoga: ǁAeb ǁî ige ǀkhî o ǃgaoǃgaob ase ǃhoas
xa, hoaga ǁîga ti ige ǂōrisase ǂhanu i. ǃAromas, ǂansa ūre, Balaami,
ǁna bishopi, ge mîba ǁîba, “Nēsi, satsa kuru re hû altarde.”
45 Hûs ge ǁna ǀoasa ǃgôas Elob tisa, ǂnûǁkhaebarase ǁna Hû Kerkheb
ti ǁAega, ǁna hû tsēdi kurus tide, tsî aisi. Nēsi ǂansa ūre, hûs, Elob ra
dī-ǀhîtoa e hûs ǃnâ.
46 “Hû altardi, tsî ǀguis hoasi mâi re—re ǁgōba.” Nesi ǁnas ge
ǂōrisase ǁna ǀgui altars ǁîn ge ūhâ i sa ǁgona Israels ǁgâuǀgorab ǃnâ.
ǁNapa ǁîn hâ ǁgona Israels ǃnâ, ǁna ǀgui altars ǁîn ūhâsa ǀgapise nēpa;

tsî ǁna ǀgui ǁguibasa, ǁgōb tsî ǁgōb; kēbō-aob tsî kēbō-aob. ǀGam ǁaera,
mā ǃoagurase.
47 ǁNa kaise ǂōaǂhamsa aiǁgaus ǁna tsēs sada ûi ǃnâ hâsa, sada ga
ǁaeba ūhâ o ǁî i ǃnâ ǂgāsa. ǂAnsa ūre, Elob ta dī nēsa ǂhōs ǃnâ, ǁnas
sada ni hōǂuisa, ǀguihara rase.
48 Nēsi, ǁkhati, Balaami ge ǂhâ hâ i baiba ma ǀgui altars hoas ai.
ǁNās ta ǃhoa ǂgoms xa ǁnā ǃgoaxa Messiab ǃnâ. Baiba, aore gûba, ǁnas
ge ǀgui ǁguibasa ǁîn ge ūhâ isa ǁgona Israels ǃnâ; ǁgona ǁnā ǁgâuǀgorab
Israels tib ǃnâ, ǀgapise nēpa…Moabi ǃnâ. ǁNa…ǃUrusib, ǁîga ge hoase
ǂhanu i, xawe, ǂansa ūre, ǃurus ǁna ǁkhāǁkhādi.
49 Xawe ǀgui kēbō-aob ǁgona Israels ǁgâuǀgoras ǃnâ ge ūhâ isa ǁna
ǂanǂui-aisaode Elob tide tsî Mîs Elob tisa. ǁÎb ge hâ ǁna mîmâis Elob
tis ǃoa ǁna ǁaeb amsi, ǃaromas ǁîb ge hâ ǁna mâsaogub ǃgû kharuba ǁna
mîmâisa ǃhūb ǃoa. Mûre?
50 Nesi, ǁnã ǃurusib ǃâb hâs kōse, Balaami, Balaki ge ǀguiǀgui e ǁkhā
i Moseb kammi.
51 Xawe, sats mûre, Moseb, ǁna ǂhanu kēbō-aob Elob tib, ge ǀguise
ūhâ tama hâ i ǁnā ǃurus ǃâsa, xawe ge ūhâ i ǁnā ǀguiǀguisensa Elob ǀkhā.
Mûre, ǁîb ge hâ i ǁnā mâsaogub dīǂuib ǃnâ, ǂōrisase tare i ge mîmâisa
i sa ǁna ǁaeb amsi; Noaxi ǁaeb ose, xawe ǁnâi ǁna ǁaeba. “Tida ni sî-ū
tsî ǁna ǃhūb dâura ba daib tsî danib ǀkhā.” ǁÎn ge hâ i ǁîn daob ai, tsî
Israels ge ǀguiǀguisen hâ i ǁîn ti kēbō-aob ǀkhā, Moseb, ǁna Haisi-ams
ǀkhā ǁna ǁaeb amsi. Elob ǂanǂui-aisaodi ra ǀguiǀguisen Moseb ǃnâ. ǃÂus
ǀAeb tis gere sao ǁîba. ǁÎb ge ǁkhati ūhâ i ǁna dīdawa-amsa sîsendīb
ǃnâ; ǃhoas ǀguisa dī tama i tsî ǁî i xa, xawe ūhâ sa ǁîe sîsendīb ǃnâ. Tare
i ni îs ose; tare e ǂhanuse nēsi!
52 ǂAnsa ūre, ǁib ge ūhâ i sa ǀapaǀurib ǀaoba ǁnab ia ge ūkhâi e ba
ǀaesens tsî ǁōn amsi khoen tin xa, ǁna amaga Moseb gere sîsen dī
Elosib ǂgauǂgausa. ǁÎb ge ūhâ ǁna dīdawa-amsa, ǁna ǀapaǀuri ǀaoba,
saoǁnâurase ǁnas Elob hâsa ǁna ǁgâuǀgorab ǃnâ, tsî ǁna khoen gere
ǃgawaǀî ǁna ǀapaǀuri ǀaoba tsî ǂgauǂgau e.
53 ǁÎb ge ǁkhati ūhâ i ǂnausa ǀUib saoraba ba ǁîba. Tsî ǁnas gere
ǀguiǀguisen Eloba, ūǀgarasa ǁna Ûibti ǁGamme ǁîn ǁaegu, ǃgâiaǂgaob
tsî oresa, ǁna ǁîn kā ǁōǂoa tide sa xawe ni ūhâsa ǀamo Ûiba. ǁÎ ige
ǀgauba i…ǁNa ǂnausa ǀÛib ǁna ǃgarob ǃnâ ge ǀgau i Xristub ta ǂnau e
sa.
54 ǁNâi, ǁîn ge ǃnari ǁna mâsaogub mîmâis tib ǃnâ. ǁNas ge ǀkhara
ǀguiǀguisensa, ǁgauǂuis amsi Elob ti ǂanǂui-aisaosa. Mati kōse i ge nē e
ǃuruxa isa ǀkhara ǀguib ge hâ i se ǁna Mîs ǀkhā; ǁîb ge ūhâ i ǁna ǃurusiba,
tsî ǀarosen ra ǀguiǀguisens, tsî ǁna ǂanǂui-aisaos Elob tis ǁîn ǁaegu. Elob
ta ǀguiǀguisen ǁÎ-aitsamasa. ǀGam kēbō-aoga, hoaga a kēbō-aoga, tsî

hoa ga ǃuruxa; xawe Elob gere ǀguiǀguisen ǁÎb ti ǂanǂui-aisaodi ǀkhā
Moseb ǃnâ, ǃaromas ǁîb ge ūhâ i ǁnā ǂanǂui-aisaode Elob tide ǁîb ǀkhā.
55 Nēsi, ǁkhapa, Elob ti ǂanǂui-aisaode ge a ǀamosixa, ǃaromas Elob
ge ǀamosiba. Elob ge ǀamosiba. ǁÎ ige ǁnaetixa tama hâ, hoa ǁae,
ǁna ǀasa ǁaeb ǀgaub ǂâis tib xa. Sats a ǂan ǁnasa. Elob ra hoaǁae
ǁgonǁgonǂgao kai ǁna ǀapeǂuide, ǁna—ǁna gāgāsib ǃnande ma ǁaeb
hoab ia ǃkharu gereb ǃnâ.
56 Tsî ǀgui ǁaes tsîna ige tâtsē khoe e tamas ka io ǃnandi khoena tâtsē
ǀape-ǂhomisen ǁî-aitsama ǀhao hâse haisi-ami ai xawe tare e ǁîn gere
ǁō tsî ǃgû ǂnû mâi-aidab ai, tsî tâtsēs tsîna ǁkhapa khâi tama. ǁNapa i
ǃnaeǃkhai e ǀkhâ. ǁNa Lutherǁîn, ǁna Presbyterianǁîn, ǁna Methodistǁîn,
ǁna ǁĀǁnā-aon, ǁna Pentekotelǁîn, tsi aiǃnâb ǀkhā, tâtsēs Tsîna ǁkhapa
khâi tama hâ, ǁaeb ǁîn ge ǃnanǃnan o ǁî e.

Elob ta sîsen ǀgui khoe i ǀkhā.
57 ǂAnsa ūre, ǁÎb ǁnaetisa tama hâ ǂâi ǀgaub ǃoa. Mûre, sada ra ǁgôa
ǀgaub ǃnâ, tsî sada ni ǂgom se ǁîe nē daob ai. Tsî ǁnâi Elob ni ǀkhî
ǂnamipe ǁÎb Mîs ǀkhā ǁnas ia ge mîmâi e sa, tsî ǀguiǀguisen ra sa ǁÎ-
aitsama ǁnā Mîs ǃnā. Nē ǃnans a ǃgû ǁoa ǁÎ i ǃoa, ǃaromas ǁî i ǂgom tama
hâ ǁÎ i ǃnâ. Mûre, ǁî ira ǃgâo oresen ǁî-aitsama ǁî e xu.
58 Josefi kammi, ǁîb ge Davib ti ôa i, tsî a ǃgâi khoeba i, Josefi ǁna
Marias aoba. ǁÎb ge ǃgâi aoba i, tsî īganǀgē i ose gere khomai ǁna
Elobmîsa, ǁna scrollde, ǀūs ose, ǃaromas…tsî gere ǃaubasen Messiaba
ǀkhî ni se, tsî ga ǂan hâ i ǁna Xoadi ra mîsa ǁnas ni îsa. Jesaja ge mî,
“Ôaxaes ge ni ǃkhōǃoa ti.”
59 ǃGâia, nēsi, ǁîb gere ǃgû nē ǂkham ǀgôas ǀkhā, Marias, ǁhaupexa
disiǁkhaisaǀa kuriga ge i, tsî ǁîb ge ǁhaupexa kai kuriga i. Tsî ǁnâi ǁaeb
ǁîra ge ǃgamme ba mîmâiba gu o, ǁîs ge ǁgauǂui mama kais ta sa.
Nēsi ǁnas ge ǀgau i ai ǃgariba i Josefa ǀgau i ai māsa ǁnas ia. Îganǀgē i
ose xawe tare i Marias ge ǁîba mîba e ǁna saris Gabrieli tis xa. Xawe
sada ra ǂansa ū, ǁna ǀgaub ǁîb ti ǂūsib saos gere ǂgaeǂui ǁîba, ǁîb gere
îganǀgē ǁî e.
60 Nēsi ǁîs ge ǀhao ū e mamas asa aiǃâ ǁîra ni ǃgammes xa. Tsî, ǁna
Elobmîs ǃnâ, ǁna ǁkharab ge ǁōba ge i, ǀui ǁhōmesa. ǃGamme e tama hâ
khoesa mama kaisa, ǁîs ge ni ǀui ǁhōme. ǁNapa ige ǀai-aosiba ge ǀkhai
i Israels ǃnâ. ǁÎ ige ǂnûiǂuisa i. Sada ra hōǂui, ǁna Deuteronomiums
ǃnâ, ǁî ira mîba ta ǁnasa.
61 Nesi sada ra hō ǁnas, Marias, mûsen gere ǁîs ta sîsenū sa Josefa
ǁgâus ase ǀnî dīb amsi ǁîs ge dība. ǃAromas, ǁîs ge a hō e ǀnai a mamasa
aiǃâ ǁîra ni ǃgammes xa, ǁnâi ǁîs ge ni ǀui ǁhōme, tsi ǁîs ge ni ūhâ ǀnî
khoe e ǁgâus ase ǁîs amsi. Tsî ǁnas gere mûsen, hoase, ǀgaub ǁîs gere
dītsâ sa ǁî e dīsa ti.

62 Xawe Josefi gere ǃgawaǀî ǁîs kai īxa mûra ǃnâ, tsî ǁîs gere mî,
“Joseftse, Gabriel ge mî tida ǃoa, ‘ǁNa ǃAnu Gāgāb ni somsom sasa,
tsî nē Xūi ǁna ǁîs ǃnâ ge ǃkhōǃoa e i—ǁîs ǃnâ i hâsa ǁna ǃAnu Gāgāba
xu ti. ǁÎ ige Eloba. ǁÎ ige tare i ti ni ǂgai e sa, ǁna “ǀGôab Elob tiba.”’”
Tsî, Josefi, ǁîb—ǁîb—ǁîb ǂhâba hâ i ǂgomsa ǁnasa, xawe ǁî ige ǁnaetisa
tama hâ i. ǁNa ige tâtsęs tsîna î tama hâ i aiǃâ.
63 Tsî ǁna ige ǀgaub nētsē hâ ba. Sada ge ǀgui…Tida ga ūhâ o ǀnî
ǀgaub hōsa ǁna khoena mûsa ǁna ǁnaetisatamasiba ma ǀnîxūi, ǁî ini
ǀguiǀguisen o ǁna Mîs ǀkhā, ǁnâi ǁî i ǂanǂui-aisaos ta ǁgauǂui tare i asa
ǁî e. ǁÎ ige Eloba dīb ǃnâ.
64 Josefi ge ǁnasa ga ǂan hâ, ǁÎb ge ga ǂan hâ, “Ôaxaes ge ni ǃkhōǃoa.”
Xawe ǁîb ge ǂhauǃnâ i ǁî iga. ǁÎb ga ǂhâba tama hâ i ǁîsa mâibē sa,
ǂganǃgâxasib ǃnâ, xawe ǁîb—ǁîb gere ǂâi dīsa ǁî e.
65 Tsî ǁnâi ǁna ǀHomǃgâb Elob tib ge hâ ǁîb ǃoa ǁhapos ǃnâ. Sats buru
tsâ ge hâ i tare i amsi ǁÎba ge ǂhaisa ǁhapos ǃnâ? ǁNapa ige kēbō-aoga
ge ǀkhai i ǁî tsēdi ǃnâ. ǁÎn ǁhapo ti ge kaise ǀguiǃgupu i, ǁî ige ǂhâ tama
hâ i ǁguiǃâsa. Mîge, “Josef, satsa Davib ôatsa, ta ǃao ūsa Mariasa sats
amsi sa taras ase, ǁna i ǁîs ǃnâ ǃkhōǃoasa i a ǁna ǃAnu Gāgāb ti amaga.”
Mûre, ǁnâi, ǁnas ta ǁîe mâhō kai. Mûre, ǁÎb ge ǀkhî ǁîb ǃoa ǁhapos ǃnâ,
ǀgamǁîse. Xawe, sats ta mû, ǁnapa ige kēbō-ao e ǀkhai i ǀguiǀgui ni e
ǁna Mîsa, ǁnas, “Nēs ge ǁna ôaxaes ia ni ǃkhōǃoasa.” Mûre? ǁNas, ǁna
amaga, ǁÎb ge a ǂhai ǁîb ǃoa ǁhapos ǃnâ, ǃaromas ǁîb ge ǂhauǃnâ i tsî
ǂhanu tsî ǃgâi khoeba i amaga.
66 Tsî Tida ra ǂgom Elob ni ǀkhîsa ma ǃgâi khoeb hoab tiba, ǀnî ǀgau i
ǃnâ, tsî ǀguiǀguisen ǁÎb dīga ǁna ǃgâi khoeb ǃoa, ǁna ǁaeb tiba, ǁna khoeb
ga ǂgaisa o Elob xa ǁna ǁaeb amsi.
67 Nēsi, xawe ǁî ige kaise ǁnaetisa tama hâ i, ǁîn ge ǃgarise ǁî e ǁnâuǃâ
ǁoa i. Xawe, ǁaeb hoaba, ǁnapa i ra ǂhai ǁna mîmâisa Mîs ǃoa ǁna ǁaeb
amsi, hoa ǁîb ti ǁnaetisa tama siba.

Nēsi ǁnapa i ǀnî khoena ni ǃgûma ǂnamipe, tsî mî, “ǃGâia, nēs a
ǁnaetisa tama ti, ǁnap a Eloba. Nēs ge ǁnaetisa tama ha ti.”
68 Xawe, sats ta mû, ǁî ige ni ǀguiǀgui e ǁna Mîs xa, tsî ǁna Mîs ge
Eloba. Mûre? Tsî ǁnâi ǁna ǂanǂui-aisaodi nē ǀguiǀguisens tidi ra ǀguiǀgui
hami a ǁîe sa, ’ǃaromas Elob ge ti mî, “Nēs ge ni î ti,” tsî ǁî ige î. Mûre?
ǁNa ǂanǂui-aisaos ǁî i tis ge Elob Mîsa ǀguiǀguisen ǀkhā ǁna ǂanǂui-
aisaos tare i ra î sa.
69 ǁÎb ge mî ǁna ǀuni tsēdi ǃnâ ǁÎb ni ǁhōǂui ǁna ǃAnu Gāgāba. ǁÎb ge
a dī ǁîe. ǁNa ǂanǂui-aisaodi ǁî i tidi ra ǀguiǀguisen ǁnas ǁî i a Eloba sa,
ǁÎb Mîsa mîmâisase. Mûre, ǁî i haoǁae ra ǀguiǀguisen ǁî-aitsama.
70 Nēsi, hoa ǁae, ma ǁaeb hoaba, ǂhanuǂhanu ra ǁna Mîsa, ǁaeb ǁna
Mîs ga mî e o tsûse. ǁNasa ǂanǂuits ge? ǁÎ ige ǁna tsēdi Noaxi tidi



ELOB ǀGUIǀGUISEN RA ǁÎ-AITSAMA ǁÎB… 11

ǃnâ, ǁna kurusǂans ǁaeba a ǂhanuǂhanu, ǁnas Elob ge ǁgamme ni hâū
ǁgôaxasa ǀhomga xu. ǁÎ ige Moseba î, mûre, ǁnas ǂhanuǂhanu ge sa
ǁaeb ǁîn ge mâǁnāsen o Egypteb ǃnā, tsî aiǃâb ǀkhā, xawe Elob Mîs ni
ǀkhî ǀguiǀguisens amsi. Tsî ǁna Amab ǁna Mîs tib ta ǂhanuǂhanu ǁna
dīsâba.
71 Ada Tida dī satsa ǀnî xūe. Sada a ǃgû ǂgā ǁkhā ǂkhari ǃgamse nēpa.
Tida ge ǀhae e rase a aoǁnā ǁoa ǁkhāǁkhāde tamas ka io doctrinena,
xawe ada tida sats dī re ǀgui xūe.
72 Jesub ge ǁna Mîsa ge i. Sada ge ǁnasa a ǂan. ǁNa Elobmîs ta mî
ǁîe. ǃAnu Johaneb, ǁna 1ǁî danaǃâs, “Tsoatsoas ǃnâs ge Mîsa ge hâ i,
tsî ge ǁna Mîsa Elob ǀkhā ge hâ i, tsî ǁn Mîs ge a Elo. Tsî ǁna Mîs ge
a ǁgan kai tsî ǁan sida ǁaegu.” ǁÎb ge ganupe ǁna Mîsa. ǁNâi ǁaeb ǁÎb
gere hōǃâ ǁîn ǂâide o, ǁîn ga ǂan hâsa ǁnas ǁnas ge Mî i sa, ǃaromas ǁna
Mîs Elob tis ta mî ǁnas ge tare i ǁÎb ni dī e ti. ǁÎb a ǁna Kēbō-aoba sa.
73 Nēsi ǂansa ūre, sada ra hōǂuis ge ǁaeb ǁÎb ge ǃnae e o, ǁaubexa
disiǀgamǀa kurigab ge o, ǁÎb ge ǃgû ǁna ǁâudib ǁna tabernakels tib ǃoa.
Tsî ǁîn ge ǃgû ǂoa ǁnapa ǁna Pasgab ǀkhā. Tsî, ǁîn oas daob ai, ǁîn ge
ǃgû ǃnona tsēdi ǃnarisa tsî ǁîn ge sâ ǁÎba; hōǃârase, ǂâihâse, ganupe,
ǀhaerase ǁnas ǁÎb ge hâ isa ǁîn khoen ǁaegu.
74 Sada ge a kuru ǁkhā ǁkhāǁkhāǃâsa ǁna e xu. ǁNas ge i asa
nētsē! Nēsi sadu Methodist, ǁĀǁnā-aon, Presbyterianǁîn, Lutheranǁî,
Katholikǁîn, tare i ǀgui i ga ǁîna, sadu ra dī ǁna ǀgui xūe. Sadu ra ho-ǃâ
ǃaromas ǁna Wesley ge ūhâ i kai ûi-ûisa, Lutheri ge ūhâ i kai ûi-ûisa,
tamas ka io Pentekostelǁîn ge ūhâ i kai ûi-ûisa, sadu ra hōǃâ ǁnasa ǁÎb
hâsa ǁna khoen ǁaegu, ǁaeb, ǀnî ǁaegu ai ǁÎb ge ǁnapa ǀkhai.
75 ǁÎn ge ǃgû ǁÎba si hōs amsi. Mapa in ge ǁîna ǁÎb si hō? ǁNapa ǁîn
ge ǁhâxu bi ba, Jerusalems ǃnâ. Tsî ǁaeb ǁîn ge hō bi o, tare eb ǁÎba
gere dī? ǂKhari axaba, disiǀgamǀa kurigaba, tsâse tsîna ge skole ǂgā
tama hâ i ǃnasase ǁÎb mamas gere ǁkhāǁkhābis xa; tsî nēp ge a ǁÎba
tempeli ǃnâ, ǂnoagu ra ǁna priestergu ǀkhā, ǁna Mîs Elob tis xa. Tsî
ǁîgu ge buru kai e ǁna gā-aisib nē ǀGôab tib xa. Mati i o? ǁÎb ge ǁna
Mî i. Nēsi ǃûire.
76 Tsî nēsi taotao tamase sadu Katholic khoena ǁnan ǂgai ra na
Mariasa Elob mas ti na, xawe ada ǁgau du re ǂkhari dīsāba nēpa.
ǁNa kerkheb ga omsa o Marias ai, ǃûire tare i ra isa. Nēsi ǁîs ge ǀkhî
ǂoaxa tsî ǁîs ge mî, “Oh, Sa dadab tsî tida goro ôa Satsa, ǁgamrogu
ǀkhā.” ǃÛire ǁnā ǃnuriba, ǁîs ge ǀgapiǂgā-am ǁîs ǂhunuma ǃkhō-amsa. ǁÎs
ge mî, “Sa dadab tsî Tida go ôa Satsa ǁgamrogu ǀkhā.”
77 ǃÛire ǁna Mîsa. ǁÎb a ǁna Mî. ǁÎb ge mî, “ǂAn tamas hâ sasa Tida ni
hâsa Ti Îb ti ǂharugub ǃnâ?” ǃÛire ǁna Mîs ta ǂhanuǂhanusa ǁna dīsãba.
ǁNa ǃkhaisi ǁna priestergu aiǃâ, ǁîs ge hîkaka ǁîs ǃkhō-amsa. Mîge ǁîs ge

ǃkhōǃoa ǁna ǃAnu Gāgāba xu, tsi nēpas ǁîsa ra mî Josefi ge ǁÎb “dadaba
ti.” Mûre ǁna Mîs ra ǃkhōsa ǁîe ǃhaese? ǁÎb ge ǁna Mî i. Nēsi, sats a
ǂan disiǀgamǀa-kuriga-axab ǁnasa a dī ǁoasa. ǁÎb a ǁna Mîsa. ǁÎb ge ǁna
ǃhoasa Mî i ǁna ǁaeb tisa, ǁna amagab ige ǁna ǀguiǀguisa ǂanǂui-aisaos
Elob tisa ge hâ i Xristub ǃnâ. ǁÎb ge ǂhanuǂhanu ǁna dīsāba. ǁÎb ge
mî…

ǁÎn ge mî, “Tare e, sida ge Moseb ti ǁkhāǁkhāsabe ta.” Mûre?
78 ǁÎb ge mî, “Sadu ga Moseb ti ǁkhāǁkhāsabe hâ o, sadu ga Tida ǂan
hâ. ǁÎb ge Tida xa Xoa. Moseb ge mî, ‘ǁNa ǃKhūb sadu Elob ge ni ūkhâi
Kēbō-aoba tida khemi.’ Sadu ga ǂan hâ Tida sadu ga ǂan o Moseba
ti.”
79 Tsî, mûre, ǁna MÎs ta hoaǁae ǂhanuǂhanusa ǁna dīsāba ǁna tsēs
tiba. Xawe ǁna khoen ge ǂgom ǂgao tama hâ i ǁîe. ǁÎn ge ǂgāmâisen
ǂhanuse, ǀgui ǀgaus ai.
80 Xawe Jesub ge ǂhanuǂhanu ǁÎb ǂhunuma mamasa. Tsî ǁÎb mamas
ge hâ i tsūsib ǃnâ, ’ǃaromas ǁîs ge ǀnai a mî ǁnasa ǁna ǀGôab ge ǃkho-
ǃoa esa ǁîs ǃnâ ǁna ǃAnu Gāgāb xa, tsî nēpas ǁîsa re dabaǃkhuni ǁîs ti
ǃkhō-amsa tsî mî Josefi ge ǁîs “dadaba ti,” ge ǁna dadaba ge i—i Jesub
tiba. Nēsi ib—ib Josefa…
81 ǁÎb ga hâ o ǀgôab Josefi tiba, ǁÎb ga hâ i o ǁÎb dadab ti ǂharugub
xa, ǁIb ga hâ hâ ǁna ǃnao-kuru ǁgâus ǃnâ.
82 Xawe ǁIb ge hâ i ǁÎb Dadab ti ǂharugub xa, ǁnapa ǁna Tempeli ǃnâ,
ǃgaberase ǁna ǀapeǂhomide. Mûre? ǁÎb ge hâ i ǁÎb Dadab ti ǂharugub
xa, disiǀgamǀa kuriga Axaba. “ǂAn tamats hâ Tida ni hâsa Ti Dadab
ǂharugub xa?”
83 Satsa ǂansa ūts go Jesub gere ǃgâitsâ e o ǁGâuab xa? ǁÎb ti ǂanǂui-
aisaosa ǁnapa, ǁaeb ǁÎb ge hâ i o ǁÎb ti ǃgâitsâ ǃna, ǀguiǀguisen sa ǁÎba
Elob ǃoa, ǃaromas ǁÎb ge hâ ǁna Mîs ǀkhā. Mûre? “ǁÎ ige xoamâisa,”
mîge ǁGâuab.

Jesub ge mî, “ǁÎ ige ǁkhati xoamâisa,” hâ ge ǂhanuse ǁna Mîs ǀkhā.
84 “Eloba, ǃkharagagu ǁaegu ǃnâ,” sada ra khomai nēpa. “Eloba,
ǃkharagagu ǁaegu ǃnâ,” ǁna’s ge ǀoro ǁaega, “ǃkharagagu ǀgauga,” ǂgui
ǀgauga, “ǀguiǀguisen ra ǁÎ-aitsama ǁÎb ti kēbō-aogu di ǁhapos īsigu ǃoa.”
ǁNas ge ǁna ǂanǂui-aisaosa ǁna kēbō-aob tisa, ǁaeb ǁîb gere aimûǀgaru
o xūn ia ni ī na o. Nēsi ǁnas ge ǁîb ti ǂanǂui-aisaosa ǁîb ti ǀguiǀguisensa,
ǁna Elob ǁîb ǀkhā hâ sa. ǁNâi ǁnas ta mā ǁîba aiǂhanuba ǁguiǃgâsa ǁnā
Mîs ǁnā tsēs tisa, ǃaromas, “ǁNa Mîs Elob tis ta ǀkhî ǁna kēbō-aob ǃoa,”
ǁna ǂanǂui-aisaos ǁna kēbō-aob tis, ǁna ǁÎb aimûǀgaru hâsa.
85 ǁNa Elobmîs ta mî, “Sadu tiba iga ǀguiba hâ o, tsî tare i ǁîb ta mî
iga ī o, ǁnâi sado ǁnâure ǁîba; xawe, ǁî iga ī tama io, ta ǂgom re ǁîba,

ta ǃaore ǁîba, xawe Ti…ǁna—ǁna Ti Mîs hâ tama hâ ǁîb ǃnâ. Xawe ǁî
iga ī tama i o, ǁnâi Ti Mîs ge hâ ǁîb ǃnâ.” ǁNas ge ǁîb ti ǂanǂui-aisaosa.
ǁNas ge ǁîb ti ǂanǂui-aisaosa ǁna kēbō-aob tisa.
86 Nēsi, Elob, ǁna ǃkharagagu ǁaegu ǃnâ, ǁnas ge ǀgaub ǁÎb gere ǁgausa
ǁÎb ti ǂanǂui-aisaosa ǀguiǀguisen amsi ǁÎ-aitsama khoeb ǃoa, ǃhoas ǃnâ
ū khoeb ǃnâ ǁnab ǂgaisa ge i ba kēbō-aob ase. Nēsi, ǁna Elobmîs ta
mî ǁna, “Elob, ǃkharagagu ǁaegu ǃnâ, ǃkharagagu ǀgaugu ǃnâ, ǃhoa gere
ǁgûgu ǃoa ǁna kēbō-aogu ǀkhā.”
87 Sada ra ǁkhati khomai, ǂamai ǀGamǁî Petrub ǃnâ, ǁna hoa Mîs Elob
tis ge xoa e sa ǁîgu xa. “Khoeb ǀoro ǁaeb tib, ǂgaeǂui e hâse ǁna ǃAnu
Gāgāb xa, gere xoasa ǁna Elobmîsa.” ǁÎgu ge kēbō-ao isa. ǁNa Mîs
gere ǀkhî ǁîgu ǃoa tsî ǁîgu gere xoa ǁîe, xoa ǁnā ǁîe, gowadans ǃnâga.
ǂGurose ǁîgu ge ǀguiǀguisensa i kēbō-aogu ase, ǁnâi ǁîgu—ǁîgu ge xoa
ǁna Mîsa gowadans ǃnâga, tsî ǁîgu ge ūhâ i ǁna ǁnâuǃābasens ǁna Elosib
ǂhaiǂhaisa ǃaromas ǁî ige Eloba hâ a ba khoeb ǃnâ.
88 Nēsi ǁnas ge ǀgauba ǁÎb ta ǁgausensa ǁÎ-aitsama ǁÎb ti ǂanǂui-
aisaodi ǀguiǀguisens tide, ǁin ti ǁhapos īsiga dī-ǃgâǃgâsensa, ge Elob
ti ǂanǂui-aisaosa ǁîgu ǃnâ, dī rase ǁÎba-aitsama ǂan e sa khoen ǃoa.
89 Nēsi, ǁnas ge ǀguiri hâ ǀgaub ǁÎb ge hâ isa Xristub ǃnâ. Kēbō-aob ga
ǂkhari nâosa. Xristub ge ǀoasasasiba Elob ǃnâ. Tsî Elob ge hâ i Xristub
ǃnâ, ǂkhîbagu kai ra se ǃhūbaiba ǁÎb ǃoa. Tsî ǁÎb ti ǂanǂui-aisaodi ra
ǀguiǀgui ǁÎba, tareb asa ǁÎba, ǁÎb ge mîs kōse, “Tida ga dī tama i o ǁna
sîsenga Ti Îb tiga, ǁnâi ta ǁîe ǂgom re. Tida ga ūhâ tama io ǁnā ǂanǂui-
aisaos Ti Îb tisa, ǁnâi ta Tida ǂgom re, ta ǂgom re Ti ǀgaexude. Tida
ga ūhâ tama i o ǁna ǂan-aisaode Ti Îb tide Tida ǃna, ǁnâi ta ǁîe ǂgom
re, hoase.”
90 Nēsi, ǁÎb ti ǂanǂui-aisaodi ge tâtsē tsîna daba tama hâ. Elob ge a
daba ǁoa ǁÎb ti ǂan-saode, ǃnāsase ǁna—ǁna—ǁkhaob a daba ǁoase ǁî iti
ǂan-aisaode, tamas ka io ǀnî ǀkhara xūi ni dabasa ǁî iti ǂanǂui-aisaode.
ǃAromas, gaixuse ǁî iga hâ o ǁî i ǂgurosib ǃnâ, ǁî i ǂgurosi. Tsî sats ga
daba o ǀnî xūe, ǁnâi sats go daba ǁîe ǁî iti ǂgurosisa xu.
91 ǁÎ ige sats ta ū o—farkheba, tsî sats ga ǁā ǁnā farkheba tsî—tsi mâ
ǁna ǂkhau xūe ǁî i ǂaiǁgorodi ai, ǁna taradi ra dī khemi, tsî ǂgau khâi ǁî
e amǁgauga ai tsî ana ǁîe ǃgamgu rokhoesa. Daba ǁna kaira farkhesa,
ǁîs ni ǃgû ǂoa ǂhanuse ǁna ǂgoab ǃnâ, tsî ǂhopesen ǂgoab ǃnâ ǁkhapa.
Mati i o? ǁÎs a farkhe, ǁnas ge hoasa. Xawe, tsî, xawe, sats a ǂan, sats
a dī ǁoa…
92 ǁKhaob ge dī tide ǁnasa. ǁÎb tâtsēs tsîna ǂgā tide ǁna ǂgoab ǃnâ.
ǁÎb ǂhâ tama hâ xūe dīxuxasa ǁî i ǀkhā. ǁÎ ige ǁna ǂanǂui-aisaode ǁî i
tide. Mûre? Sats ǀnîsi a ana ǁkhā ǁiba ǁna ǀgui ǀgaub sarana, xawe ǁîb

ǁaposase dī tide, ǁîb ǁaposase ǃgû tide. ǁNa ǃgaugab ǃgôa tama hâ; ǁî
ige ǂganagaba. Nēsi, Elob ge ǁna tsoatsoaba hoa ûib tiba…
93 Da ǂhôaǃnâ kaisen nēsa hōsa. Tida ra dī tsâ, haon tida ǃnâ hân
hoan ǀkhā, satsa hōsa its ǀnî xūe mûsa. Mûre? ǁÎ i sa ǃgâib amsi hâ,
gurisatse. ǁÎ i sats amsi hâ—sa ǃgâisib. Mûre?
94 Tida ǀkhî tama hâ nēpa mû es amsi. Tida ǀkhî tama hâ nēpa, ǁnapa
i ǀnî ǃkhai e ǀkhai ǃgû e ni e. Tida go ǀkhî nēpa ǃaromas Tida go tsâsiba
hō ǀkhîsa nēpa. Tida go tsâ ǁnasa ǁna ǃoabas ǁna Elob ge tida mās ni
ǁgauǂui esa khoen ǁaegu nēpa, tsî Tida ra dītsâ sadu ni hōsa mûsa tare
eb Eloba īsa nēsi. ǁÎb ge ǁÎb ti mîmâisa Mîsa. ǁÎb hoaǁae a ǁna Mîsa,
tsî ǁÎb ta ǀguiǀguisen ǁÎ-aitsama ǁna ǂanǂui-aisaos ǁna ǁÎb ge mîmâis
ǀkhā. ǁAposa ǂanaisaos ni khâi ǁaposa ǁaeb ai, ǁnas hâ Mîs ǃnâ, ǁnâi
ǁna ǂanǂui-aisaos nē khoe i ia ǀhae e rase ni khâima i tis ra ǀguiǀguisen
ǁnas ǁna khoe i ǀkhā.
95 ǁNas ge ǁna ǃaromasa Jesub ge hâ i sa ǁÎb a Tari sa. ǁÎn ga mû
hâ ǁîe. Ta buru re ǁîn ge ǂgī isa. ǁNa xūi…Mîge, ǁÎb ge dī xawe ǁna
ǂgui buruxa dīga, ganupe ǁîn ge ǂgom tama hâ i, ǃaromas Jesajab ge
mî, “ǁÎn ūhâ mûde tsî a mû ǁoa, tsî ǂgaede tsî a ǁnâu ǁoa.” Mûre? Ma
ûiǁaeb, ǁÎb ûiǁaeb ǀguib ose; xawe ma ûiǁaeb, mati, “Elob, ǃkharagagu
ǁaegu ǃnâ, ǃkharagagu ǀgaugu ǃnâ,” ganupe ǁîn ge hō ǁoa i ǁî e.
96 Nēsi, ǁÎb ti ǂanǂui-aisaodi ge tâtsēs tsîna ǂnâi tama hâ. ǁÎ ige ǁaeb
hoaba a ǁkhā. Nēsi, ǂâi-hō re, ǁÎb ti ǂanǂui-aisaodi, ǁna ǂanǂui-aisaodi
Elob titi, ge a ǂnai ǁoa. ǁÎ iga dī o, Elob go ǂnai. Tsî ǁna Elob mîs ta mî,
Hebreǁîn 13;8 ǃnâ, ǁnas, “Jesub Xristub a ǁkhā ǁaris, nēstēs, tsî ǀamosib
kōse.” ǁNā amaga, ǁÎb a daba-oǃnâ Eloba. Tarese ǀgui ǂanaisoab ge ǁÎba
isa ǁnā tsoatsoas ai, ǁÎb a ganupe ǁna ǀgui ǂanaisaosa. Ma ǀgaub hoab
ǁÎb ge sîsen na, ma ǁaeb ǁÎb ge dība ǀnî xūe, ǁÎb ta dīsa ǁîe ǁna ǀgui
ǀgaub ai ǁaeb hoaba. ǁÎb ga daba tama i o, ǁî i ǁÎb ǂan-aisaosa daba
hâsa, mûre, tsî ǁÎb ǂanǂui-aisaode ni ǁgauǂui ǀnî xūe ǁna i Eloba xu
ǀkhî tama e. Mûre? ǁNas sada ni ǂan tama i mapa…
97 Paulub ta mî khammi, “ǁNa trompēti ga ǃnâi o ǁaposa tama ǀōba,
hame ni ǂan ǂhomisens ǁn ǃkhams amsi, ǁna trompēti ga mā o ǁaposa
tama ǀōba?” Nēsi ǁna trompēti ga ǀhae era se ǀō o “ǁnā-oa ti,” ǁnas ge
sada ni dīsa, ǁnā-oasa. ǁNa trompēti ga ǀō o “ǁnā-ǂām ti,” ǁnās ge tare
e sada ni dīsa, ǁnā-ǂāmsa. Xawe tare e ǁna Trompēta? ǁNas ge Elob
Mîsa. ǁÎ i ra ǀguiǀgui Eloba, ǁnas ǁî i—ǁî i “ǃgû ǂoa, ǂnû ǁnāsen, ǁnā-oa,
ǀhaoǀhao ǃapuna,” tare i ǀgui iga xawes tsîna. ǁÎ ige Elob ti Trompēti
ǀōba.
98 Tsî ǁaposa tama ǀōba, ǁaeb ǁna Elobmîs ta mî ǁaposa xūe ǀhaerase
ni ī se; ǀnî khoe ige mî, “Oh, ǁnas a ǀkhara tsēs ti, ǁnas.” ǁNâi ǁnapa i
ǀūesa ǀōba hâ ǁnapa ti. ǁNâi sats a ǀū tare ets ni dīsa.

99 Jesub ge mî, “Tida ge ǀgaiba ūhâ ǁguisa Ti ûiba tsî ūkhâi ǁkhā ǁîe
ǁkhapa ti.” ǁNapa ige ǁaposa tama ǀōba a ǀkhai ǁnapa.
100 ǁNa taras ge mî, “Sida ge ǂan Messiab ta ǀkhîsa; tsî ǁaeb ǁÎb ga
ǀkhî o, ǁÎb ni sida mîba ǁna xūna ǁÎb ge dī ǀgaub ai.”
101 ǁÎb ge mî, “Tida ge ǁÎda.” ǁAposa tama ǀō i ǁnapa a ǀkhai. “Tida
ge ǁÎda.” Uh-huh! Amen.

ǁIn ge mî, “Sida dadagu ge ǂû mannaba ǁna ǃgarob ǃnâ ti.”
102 ǁÎb ge mî, “ǁÎgu, ma i hoa e, ge ǁō ti.” ǁÎb ge mi, “Xawe Tida ge
ǁna Pereda Ûib tida ǁna ǁgôaga ge ta ǀHomma xu.” ǁAposa tama ǀō i
a ǀkhai. “Tida ge ǁna Haida Ûib tida, ǁna ǃhanab Edens tiba xu.” Hî-î,
ǁaposa tama ǀōb a ǀkhai ǁnapa. ǁAposase hî-î. ǁAposa tama ǀnîxū i hâ
tama hâ ǁî iga. ǁÎb ge hâ i ma xu i hoa i ǁÎb gere dī i ǃnâ.
103 ǁNa Elobmîs mā tama hâ ǁaposa tama ǀōba. ǁÎ i ra ǀguiǀguisen ǁna
ǂanǂui-aisaodi Elob titi ǀkhā ǁÎ i ǀōb ǃnâ.
104 Jesub ta mî, ǃAnu Johaneb 10:37 ǃnâ, “Tida ga dī tama i o ǁna
sîsengu Ti Dadab tiga, tare e…tsî Tida ūhâ tama hâ ǁna ǂan-aisaos
ǁna Ti Dadab tisa, ǁnâi ta Tida ǂgom re. ǁÎn ge ǁna ǀgui na, ǁîn ta
ǀguiǀguisen ǁÎb ti ǂan-aisaos ǁkhā ǁÎb ǃnâ, ǁÎb ti ǂanǂui-aisaode.”
105 ǃAromas, ǁna ǁGûb ge hâ ǁna Mîsa ǃnâ, “Tsoatsoas ǃnâs ge Mîsa ge
hâ i, tsî ǁna Mîs ge hâ i Elob ǀkhā, tsî ǁna Mîs ge Elob i,” tsî ǁna ǂanǂui-
aisaodi Elob titi ra ǁgauǂui e ǁÎb ti mîmâidi xa ǁna ûibǁaeb amsi.
106 Nēsi ǁÎb ga ûi hâ o Moseb ǁaeb ǃnâ, ǁî iga sîsen tama hâ. Tsî Moseb
ga ûi hâ o ǁÎb ǁaeb ǃnâ, ǁî iga sîsen tama hâ. ǁÎb ga ûi hâ o Noaxi ǁaeb
ǃnâ, ǁî iga sîsen tama hâ, tamas ka io Noaxi ga ûi hâ o ǁÎb ǁaeb ǃnâ.
Noaxi gere kēbō xūn xa ǁna tsēs tina, tsî ǁîb ti ǂanǂui-aisaos tsî tare
i ǁîb ni dī ige re ǀguiǀgui ǁîba ǁna Mîs Elob tis ǀkhā. Moseb ge dī ǁkhā
ǀgui xūe.
107 Tsî nēpa Jesub ge ǀkhî, tsî ǁna Mîs ge mîmâi e hâ i ǁna ûibǁaeb
ǀguiǀguisen ege ba Jesub Xristub ǃnâ ǁna ǂanǂui-aisaos ǁna Mîs ǀkhā, ǁî
i ia Eloba e. Amen.
108 ǁNa ǁhōǂuis ǁnā ǃAnu Gāgāb tis, ǀuni tsêdi ǃnâ, ǁna ǁnaetisa khoen
ai, ge ǀguiǀgui Elob ti ǂanǂui-aisaodi ǁna khoen ǀkhā. ǁÎb ge mîmâi ǁîe.
ǁÎ ige ǁna Mîsa. ǁÎb ge mî ǁÎb ǁnasa ni dī ti. ǀGui khoe i tsîn ǁîe ū-oa
ǁoa. ǁÎb ge mî ǁÎb ǁnasa ni dī ti.
109 ǁNa hoa xūn ǁnan ǁÎb ge mîmâi na, ǁnan ge ǁÎb ge dī na. ǁÎ ira
ǀguiǀguisen ǁÎb ti ǂanǂui-aisaos ǀkhā. Ā, ǃgôaesab. “Ta ǂgom ǁie, ta Ti
mîǀguiga ǂgom, Ti ǂanǂui-aisaodi ga ǁnas Elob tis khami i tama i o.”
110 Nēsi ǂansa ūre Johaneb 14:12 ǃnâ, “ǁÎb ia ra ǂgom ma Tida ai,” ǁÎb
ta mî, “ge ūhâ Ti ǀguiǀguisensa, Ti ǂanǂui-aisaosa. ǁÎb ia ra ǂgomma
Tida ai, ǁna sîsengu ǁna Tida ge dī ga ǁîb tsî ni dī ǁkhati.” ǁNas ta

ǀguiǀgui ǁna ǂan-aisaos Xristub tis hâsa ǁîb ǃnâ, ǁgauǂui ra ǁna ǂanǂui-
aisaode ǁÎb tide. Amen.
111 Tida ra tsâ īxase eloǃgaoǃâxase nēsi, Tida a ǀūadom. Ā, ǃgôaesab.
Oh, titse! Mûre, ǁnapa ige dīsā e a ǀkhai ǁî iga! ǁÎb Ûiba! “ǁÎb ia ra
ǂgomma Tida ǃnâ, ǁna sîsengu ǁna Tida ge dī gab ge ǁîb tsîna ni dī
ǁkhati.” Mûre, ǁnas ta ǀguiǀgui ǁna ǂanǂui-aisaode.
112 ǀGui xūi ǁÎb ge mî, “Ti ǂanaisaos ga ǀguiǀgui te ǁoa o ǁÎ-aitsama,”
Elob ǃnâ—ǁÎb ǃnâ, ǁnâi ǁÎb…ta ǂgom re ǁÎba. Nēsi, ǁÎb ge ǁkhati mî
ǁnasa ǁÎb ni ǀguiǀguisen ǁnas ǃnâ. ǁNâi, ǁnas, ga ǀguiǀgui tama i o ǁÎba,
ǁnâi ǁÎb ī tama tare eb ǁÎba ra mîse.
113 Tsî, nētsē, Elob ga ǀguiǀguisen tama i o ǁÎ-aitsama, ǁna ǂanǂui-
aisaos Xristub ta ǀguiǀguisen ūsa Xristub ase, ǂgom rase ǁna Mîsa…
Jesub ge ǁna Mî i, ǁnas ǁÎb ge ni ǂgom se i ǁna Mîsa. Tsî mati ta sada ni
mî ǁnas sada a Xristub ti, tsî ǀūxu ma Mîs hoasa ǁnas Elobmîs tisa? ǁNa
ǃAnu Gāgāb Xristub tib ge Elob sats ǃnâ hâba, tsî ǁî i ra khomaisaoǂnûi
ma mîmâis hoasa “Amens ǀkhā.” ǁNā Elobmîs ta mî, “Nē ǁgauǁgaudi
ni sao ǁîna ǁna ǂgom ra na.” ǁNa Gāgāb Elob tib ta mî, “Amen.” Mûre?
114 ǀGui i ǁîn ti i mî tama hâ, “Hî-î, ǁnas ge hâ i ǀkhara ûiǁaeb amsi;
ǁna ǁkhāǁkhāsabegu ǀguigu amsi.”
115 “ǃGûǂoa satsa hoa ǃhūbaib ǃnâ tsî aoǁnā ǁna ǃGâiǂhôasa ma kurusa
xūi hoa e ǃoa. ǁÎb, ma ǃkhai i hoa i ai ǁna ǃhūbaib ǃnâ, ǁnab ǂgom ra ba,
nē ǁgauǁgau ti ni sao ǁîba, ǀgui xūi.” “ǁKhā a ǁari, nētsē, tsî ǀamosib
kōse,” ǁna ǂanǂui-aisaos ra ǀguiǀgui e.
116 ǁNas ta dī Hebreǁîn 1;1 sa, “Elob ǀoro ǁaeb tib, ǃhoarase ǁGûga
ǃoa ǁna kēbō-aoga ǃnâ ū,” ǀguiǀguisen ra Xristuba, khâimâ ge ba nētsē,
ǁna ǀgui ǂanǂui-aisaos ǀkhā ǁnas ǁÎb ge dīsa ǁna ǃkharagagu ǁaegu ǃnâ.
Satsa ǂansa ūts go? Elob ge tâstēs tsîna daba tama hâ ǁÎb ǀgauga.
117 ǁNa ǀoro Elobmîs ǃnâ, ǁaeb ǁhapo-aob ga ǁhaposa ǁhapo o, tsî ǁnapa
iga kēbō-ao e hâ tama i o ǃhūb ǃnâ mûs amsi ǁna ǁhapos a ǂhanusa
tamas ka io ǂhanu tama sa, ǁîn ge ūhâ i ǀkhara ǀgauba ǂanǂuis tiba.
ǁÎn gere ū ǁna ǂanaisaos, hami ǀgui iga ǁna ǁhapo go e ǁna ǁhaposa, i ū
ǁîba ǁna tempeli ǃoa. ǁNa ǁkhaisaras Aronni, ǁîb ia ge ǀgapipriester ib
tisa, ǂgã mâi ǃnarub ai. Tsî nē ǁhapo-aob ta mî ǁîb ǁhaposa. Tare i ǀgui
iga ǃgâise i ǁîe ra ǀō xawes tsîna, mati kōse amase ǁî i ra ǀō; ǁnapa iga
ǁna ǀhomsi ǃNâba ǃnâǃnâ tama i o ǁnā ǀuidi ai, ǁî i ia ra ǂgai e Urim tsî
Thummim ti (Elobmîs khomai-aon ni ǁnâuǃâ); ǁnâi, Tida ǁhae tama hâ
matikōse amase ǁî ira ǀōsa, ǁî i ti ī tama. ǁNa ǁnaeti-oǃnâsib Elob tib,
ǁna ǂanaisaos Elob tis, ge ni ǁgauǂui ǁÎb ti ǂanǂui-aisaosa ǁna ǀamosib
ǃnâ, ǁgausa ǁnas ǁÎb ǀguiǀguisen rasa ǁÎ-aitsama ǁna haisi-ams ai. Amen
118 Tida ra mî ǁna ǀgui xūe nē ǃgui as ai. ǁNa ǀoro Urim tsî Thummins
ge bē, xawe ǁna Mîs Elob tis ganupe ǁna xū ǀguiǀguisen rasa ǁna ǂanǂui-

aisaos Elob tisa, ǁna mîmâis ǁna iri ûi ǃnâ ta hâba. Nēs ge Elob ti
ǂanǂui-aisaode ǀguiǀguisen rase ǁna mîmâi ǁna iri tis sada ûi ǃnâ hâba.
119 ǁNas ta dî Eloba ǁna ǁkhāb ase ǁÎb ge i i se. “ǃKharagagu ǁaegu
ǃnâ,” ǃgapaǀî, “ǃkharagagu ǀgaugu ǃnâ, ǁÎb gere ǃhoa ǁna ǁGûgu ǃoa ǁna
kēbō-aoga ǃnâ ū.” “Tsî ǁna ǂhanub tsî kēbō-aogu Johaneb kōse; ǁna
ǁaeb kōse, ǁna Goasib ǀHommi tib.” ǂAnsa ūre, “Xawe ǁna ǀuni tsēdi
ǃnâ,” ǃhoarase ǁna ǀgui xūe ǁÎb ge dī e ǁnâi, “ǁÎb ǀGôab Xristub Jesub ǃnâ
u.” “Eloba, ǃkharagagu ǁaegu ǃnâ, ǃkharagagu ǀgaugu ǃnâ, ǃhoa gere ǁna
ǁgûgu ǃoa ǁna kēbō-aogu ǃnâ ū; nē ǀuniga tsēdi ǃnâ,” dī ra ǁn ǀgui xūe,
“ǃhoara ǁna khoen ǃoa (ǁna ǁgûga) ǁÎb ǀGôab Xristub Jesuba ū.” Ūkhâi
ge ǁIba ǁōba xu, tsî ǁÎb ûi hâ sada ǂganaga, ǀguiǀguisen rase ǁÎ-aitsama
tsî aimûǀgaruba tara se xūna, ǁnas ǁÎb a ǀgoraǃgâ-ao ǁna ǂâidi tsî ǂgaogu
tiba. Jesub Xristuba ǁna ǁkhāba ǁari, nētsē, tsî ǀamosib kōse! “Elob,
ǃkharagagu ǁaegu ǃnâ tsî ǃkharagagu ǀgauga ai ǃhoa gere ǁna ǁgûga
ǃoa ǁna kēbō-aogu ǃnâ ū, xawe nē ǀuni tsēdi ǃnâ Jesub Xristuba ū ǁÎb
ǀGôaba.” ǁNa Xoas a ǂgobesen ǃnâ e ǁoa. ǁÎ i a ǂōrisa.
120 Tida aiǃâ mî hâ i se, Elob ge ǂhâba tama hâ ǀnî khoe e ǁguiǃā ni
e ǁÎb Mîsa. ǁÎb ta ǁguiǃā ǁÎb ǂHunuma Mîsa. ǁAeb ǁIb ga mî o ma xūi
hoa e o, ǁî ira ī, ǁnas ge ǁguiǃāsa. Mûre? ǁÎb ǂhâba tama hâ ǀnî khoe e
mîsa, “ǃGâia, Tida ra ǂgom ǁî ira ǂâibasensa nēsa.” Elob ra ǀguiǀgui ǁîe
ǁÎb ǂHunuma ǁguiǃgās ǀkhā.
121 Ge, ǁna mîmâis ga ǁna tsēs ti o, sada a ûi ǁoasa ǁna ǃnâb ia—ia—ia
Lutheri tib ǃnâ, sada a ûi ǁoasa ǁna ǃnâb Wesley tib ǃnâ, sada a ûi ǁoasa
ǁna ǃnâb ǁna ǀgui i ǁîn ti i ǃnâ. Sada ge ni ûi ǁna ǃNâb ǁna mîmâisaba
nētsēs amsi.
122 Tare e Moseb ga ǃgû ǁgôa hâ o Egypteb ǃoa, tsî mî, “ǃGâia, sada
ge ni om kai arka. Sada ge ni ǃnari ǂoa nē ǃhūba xu. ǁNa Nyle ge ni
dâu ǂoaxa”? ǁÎn ge kē oa ǁna scrolli ai; ǁnapa i ǁnati i mîmâi e a ǀkhai
ǁnas xa. ǁNas a ǂhanu. Xawe, satsa mûre, ǁîb ge ǀguiǀguisen ǁî-aitsama
Elob ti kēbō-aob ase, tare i ia ni ī e ǁîb ge mî e, ǁnâi ǁîn ge ǂan i ǁîb
ūhâsa ǁna Mîsa Elob tisa. Faraob ge ūhâ i somga, xawe Moseb ge ūhâ
i Mîsa. ǁAeb ǁîn ge hâ o hurib daba, ǁna somgu ge hoaga ǃgû ǁgona ǁna
hurib ǃnâ; tsî moseb ge i ū Israelsa hurib ǃnâ u, ǂnāsa ǃhūb ai, ǃaromas
ǁîb ge ūhâ i ǁna Mîsa, tsî ǁîb ge ǁna Mî i ǁna iri tisa. Moseb ge ǁna Mîsa
ge i dīǃgāǃgā e gesa ǁna iri amsi.

Eliab ge ǁna Mîsa ge i dīǃgāǃgā e gesa ǁna iri amsi.
123 Xristub ge ǁna Mîsa ge i dīǃgāǃgā e gesa, tsî ǁna mîmâis ǁÎb ge dīs
amsi. “ǂKhari ǁaeba tsî ǁna ǃhūbaib ge Tida mû tide ǁkhapa; xawe sats
ge ni mû Tida, Tida ni sats ǀkhā hâ xūi ao, sats ǃnâ ǂganas tsîna, ǁna
ǀams ǃhūbaib tis kōse. ǁNa sîsengu Tida ge dī ga sats tsîni dī ǁkhati.”

ǁÎb ge mîmâi ǁna xūna. Tare e ǁîe? ǁÎ ige ǁna ǂanǂui-aisaos Elob tisa
dīǁgauǁgau rasa ǁÎb Mîsa, ǀgaub ǁÎb ge dība hoa ûiǁaegu ai.
124 Maleaxi 4, ǁÎb ta mî, “Aiǃâ ǁna kai tsî tsûtsûsa tsēs Elob tis ni ǀkhîs
aisi, ǃgawaǀî re, Tida ni sî sadu ǃoa Eliab ǁna kēbō-aoba; tsî ǁîb ni ǀasa
kai ǁna ǂgoms ǁna ǀgôan tisa unu oa ǁna ǁgûgu ǃoa ǁkhapa, aiǃâ ǁna tsēs
ni ǀkhîs aisi.” ǁIb ge mîmâi ǁîe.
125 Jesub ge mî, ǁna 17ǁî danaǃās ǃAnu Lukab tis ǃnâ, “I i ge ise ǁna
tsēdi Sodoms titi ǃnâ, ǁnati i ni isa ǁna ǀkhîs ǀGôab khoen tib xa, ǁaeb
ǁna ǀGôab ga ǂhaiǂhai e o.” ǁAeb ǁna ǂhaiǂhais ga ǃkhonǁnāsen o ǁî-
aitsama, ǁna tsēdi ǃnâ ǁaeb ǁna ǃhūbaib ga i o Sodoms khami, tare e ni
i ǁîe? ǁNa ǂanǂui-aisaos ǁna Xoas tis ni dī ǀoaǀoa e. Elob ta ǀguiǀguisen
ǁÎ-aitsama ǁIb ti ǂanǂui-aisaos ǀkhā, ǂanǂui-aisaos ǁna ǁIb ge hoaǁae i
i sa. ǁÎb a xu ǁoa ǁnasa.
126 ǁNa ǀuni tsēdi, ǁÎb ta ǀguiǀguisen ǁIb ǀGôab ǃnâ ū. ǂAnsa ū matib
Eloba ra dī sa hoaǁae ǁna…ǁÎb ta…ǁÎb ge tâtsēs tsîna daba tama hâ
ǁîb ǀgauga.
127 Nē ǃnona aogu ia gere ǃhoa ga Abrahammi ǀkhã, sada goro ǀāse
ǃhoase nēpa, ǁna tsēdi Sodoms titi ǃnâ.
128 Abrahammi ge aoba ge i Elob ǃnâ gere ǂgom ma. ǁÎb ge ū Eloba ǁÎb
mîmâis ai. Sarahs, ǁîb taras, ge ǃnanidisi-koroǀa kuriga i, Abrahammi
ge hûdisi-koroǀa kuriga i, ǁaeb Elob ge ǁîba ǂgai o. ǁÎb ge mî ǁîra ni
ūhâsa—ǀgôa e; Abrahammi ni ūhâsa ǀgôaba Sarahs ǀkhā. ǁÎ i ǀnîsi ra
ǀō ǂkharirose ǃhōxase xawe Tida ra mâi-aiǃâsen ǁîs ge hō hoa ǁna—
ǂkhari ǁharodi tsî nalgu, tsî ma xū i hoa e, ǂhomisase, ǃaromas ǁîra ni
ūhâ sa nē ǀgôaro e.
129 Khaoǃâ ǁna ǂguro ǀgamdisi-ǁkhaisaǀa tsēdi, mati i o, Abrahammi
ge ǀnîsi gere mî Sarahsa ǃoa, “Matis ta tsâ, ǀnamsa?”

“HÎ-î ǀkharasi i a ǀkhai.”
“Eloba koa re, sam ni ūhâ ǁîe, mati ǀgui iga i xawes tsîna.”
“Matits a ǂan?”
“Elob go ti a mî.”
ǀGui kurib ge ǃkharu. “Matis ta tsâ, ǀnamsas?”
“Hî-î ǀkharasi i a ǀkhai.”
“Sam ni ūhâ nē ǀgôaro e, ma ǀgau i hoa i ai. Elob go ti a mî.”
Koro kurigu ge ǃkharu. “Matis ta tsâ nēsi, ǀnamsas?”
“Hî-î ǀkharasi i a ǀkhai.”
“Sam ni ūhâ nē ǀgôaro e, ma ǀgau i hoa i ai. Elob go ti mî.”

130 Tare e ge i ǁîe? ǁÎb ge ūhâ i ǁna mîmâisa Elob tisa. ǁÎb gere ǂgom
Eloba, tsî tanisen Elob khami: ǁîb ge ǃkhōǀgara ǁna mîmâisa Mîs ai. ǁÎ
i…
131 ǀGamdisi-koroǀa kurigu ge ǃkharu. ǁNa ǁharodi ge ǃhuni kai, xawe
ǁîs ge ǃkhōǀgara ǁîn ai. Nēsi ǁîb ge kaira hâ, tsî ǃhomsa ūhâ, tsî ǁib ge
ǁgai īsib ǃnâ hâ; tsî Sarahs ǁgās ge ǁō hâ, tsî ǁîb ge ǀgôa e kuru ǁoa. Tsî
tare se māsiba ǁîra hâ ǃnâ ba!
132 “Matits ta tsâ, Abraham, ǁgûb ǂgui ǁaedi tib?” ǁîb kuru-ǂgomsabe
gurisan gere mî ǁîba ǃoa.
133 “ǃGâia, Eloba khoa re, Tida ra ǃgâise tsâ. Sim ni hō ǁna ǀgôaroba,
mati ǀgui i ga i xawes tsina.” ǃAromas ǁîb ge ǂgom ǀhoro tama hâ i ǁna
mîmâis Elob tis ai ǂgom-oǃnâsib ǀkhā; xawe gere ǀgai, mā rase Eloba
khoasa, ǁîb ge ǀoasase gowadansa i ǁna tare xu i Elob ga mî e, Elob a
ǁkhāsa dīsa. Amen. ǁNas ge ǁna ǂanǂui-aisaos ǂgomsabe i tisa.
134 Tare e satsa xa? Mûre? Tare e sada xa, ǁna ǀgôada Abrahammi
ti ta? Sada ra ǀguiǀguisen ǁna Mîs Elob tis ǀkhā, mîmâis kammi, tsî
sada ti ǂanǂui-aisaode ra ǀguiǀgui sada, ǁnas sada ra amase ǂgom sa
ǁÎe? Tamas ka io, sada ra are-ǀgoma ma, uri nēpa xu, tsî ǂamai nēpa,
tsî ǁgona nēpa, tsî ǀhae, tsi are-ǀgoma ma ǂnamipe, ǁî i xa? ǁNâi, sada
Xristenǁî tama, sada ra dī ǂgomsa.
135 Xawe, ǁaeb sada ga amabese mā o ǁna mîmâis ai, tsâ ǀkhā ǂhanuse
ǁnapa tsî hâ ǁî i ǀkhā! Abrahammi ge dī.
136 Nēsi sada ra hōǂui, ǀgui tsē ǁîb ge mû ǃnona aogu ra ǀkhî, ǃgû kharu.
ǁǀNa Elobmîs ta mi nēpa, “ǁÎ ige ǁna ǀammi tsēs tib ǃnâ i ti,” ǁaeb karab
tib gege i i. ǁNa aoga ǃgû kharuga tsî ge ǃhoa ǁîb ǃoa. Sada ra ǁnauǃā
ǁna ǀgamga ǁîgu tiga ge ǃgûǂgā ǁgona Sodoms ǃnâ. Tida ra ǂgom sada
ge ǃhoa ǁî i xa ǁna nau ǃguis ai. ǀGuib ǁîgu tib ge a hâ ǃgau ǁîb ǀkhā.
137 ǃÛire nē Khoeba ǁna ǁîb ge ǂgaiba…ǁnab hâ ge ba ǁîb ǀkhā, tare
eb ge ǁna Khoeba dī. ǀGuib ge ǀguiǀguisen ǁna ǁÎb ǂanǂui-aisaos ǀkhā,
ǁnas ǁÎb ge Elohim i sa.
138 Elohim, ǁna ǂguro mîs ǁna Elobmîs ǃnâ, “Tsoatsoas ǃnâb ge
Eloba…” Nēsi, ma ǀgui i sago skoli-oagu a ǂan ǁna ǁna mîs Elob ǁnapa
ra ǂâibasensa, Hebreǁîs ǃnâ, ge “Elohim,” ǁnas ǂâibasen rasa, “ǁna
Hoaǀgaixa, ǁna Hoa ǂÂusa, ǁna ǁÎ-aitsama-ûisab,” ǂhâba tama hâ huiba
khoe e xu, ǂhâba tama hâ khoe i ti ǁguiǃāsa, dī ra ǁÎb ǂHunumasa. ǁÎb
ge ǁna Hoa ǂÂusa Eloba, hoa ǃkhain ai hâ, hoana ǂan, toa tama ǀgaiba
ūhâ, ǁÎb ge Eloba.
139 ǁNapa ǁÎb ge hâ i. Tsi Abrahammi nēsi, nē kai ǁgûb hami ia ge
ǃkhōǀgara ǁna Mîsab, kēre nē Khoeba ǃoa. Tsî ǁaeb nē Khoeb ge ǁÎb

ǁgâba daba hâ i o ǁna tents ǃoa, ǁîb ge mî, “Mapas sa tarasa hâ,
Sarahsa?”

Mîge, “ǁÎs hâ Tents ǃnâ Sa ǃgâb ai.”
140 Mige, “Tida ni sari satsa ǁna ǁaeb ûib ti ai, tsî sats ni ūhâ nē
ǀgôaro-e ǁna Tida ge mîmâiba e satsa.”
141 Tsî Sarahs ge āi ǁî i ga. Tsî ǁna ǀGuib ǃhoa gere ba ǁîb ǀkhā, ge
mîba ǁîba tare es Sarahs ge mîsa ǁna tents ǃnâ, ǁÎb ǃgâb ai.
142 Nēsi, Genesis ǃnâ, sats ni khomai ǁnasa. Sada ra hōǂui ǁnasa ǁnâi,
Abrahammi, khaoǃnâ nē Aob ge a ǀguiǀguisen o ǁÎ-aitsama…
143 Tare e ǁî e? Hebrerǁî, 4ǁî danaǃās, ǁna disi 12ǁî ǁgaraǃās, ra mî, “ǁNa
Mîs Elob tis a ǀāsa, kaise ǀgaisa ǁna hoaǀkhāǀāgoab kammi, ǀgoraǃāra
ǁna ǂâidi tsi mûǂgāǀgaugu ǂgaob tiga.”
144 ǁÎb ge ǂan i nēb a ǁna Khoe sa. ǁÎb ge ǂan i ǁnapa i kēbō-aoga ǀkhai
i sa ǁna ǃhūb ǃnâ xawe ǁîb, tsî ǁna amaga ǁna Mîs Elob tis ni ǀkhîsa ǁîb
ǃoa. Tsî ǁîb ge ǁna kēbō-ao isa, tsî nēs ge ǁna Mîsa ra ǀkhî ǁna kēbō-
aob ǃoa.
145 ǀGui xūe ǁna Johaneb ǁna ǁĀǁnā-aoba ǀkhā. ǁNapa ige hâ tama hâ
i kēbō-ao e haka kaidisi kuriga. Tida ra ǂâi-hō…
146 ǀNîsi kaira Doctor Davis ge ǂnû hâ nēpa, nē ǃgui a, ǁna kaira
Sîǂuisa ǁĀǁnās aoǁnā-aoba ǁnab ia ge tida ǁāǁnā ba ǁna ǂGoms ǃnâ.
ǁÎb gere ǁnaetisase ǂnoagu tida ǀkhā. ǁÎb ge mî, “Billy, sats ge ǀgôaro
tsa nēsi. Sats ge tida ni ǃgâ ti.”

Tida ge mî, “Hoan a ǂhanu, ǃGâsab Davis, tida gera ǃgâ tsî.”
147 ǁÎb ge mî, “Satsa mûre, Johaneb ge ǁāǁnā e tama hâ i. ǁNas ǁîb
gere ǁāǁnā, xawe ǁîb ge ǁāǁnāsa tama hâ i ti; khoe ige anu tama hâ i
ǁîba ǁāǁnāsa.” ǁNas ǃgâi ǁĀǁnās ǂgom-ôaǃnasa. “Tsî nēp ge Jesuba ra
ǀkhî, tsî mî ǁnâi…Johaneb ge mî, ‘Tida ge ǂhâ hâ Sats xa ǁāǁnā e sa;
mati i î ots Satsa tida ǃoa ra ǀkhî?’ Tsî ǁÎb ge mî, ‘A i ǁîe ǁnati i ī re.’”
ǁÎb ge mî, “Tsî ǁnâi ǁaeb ǁîb ge ‘a ǁnati ī o’ ǁÎb,” ge mî, “satsa mû re,
ǁnâi Jesub ge ǁāǁnā Johaneba. Tsî ǁaeb ǁÎb ge ǃgû ǂoaxa o ǁgamme xu,
ǁnâi ǁna ǀhomgu ge ǁkhonamsen tsî ǁÎb ge mû Eloba ǂnais ǀgaub ǃnâ,
ǀkhî ǁgôaxara tsî hâ ǁÎb ai, mî ge, ‘Nēp ge Ti ǀnamǀnamsa ǀGôaba, ǁÎb
ǃnâ ta Tida ǃgâiǃgâibasensa ūhâ ba ǁan ǃnâs amsi.’” Xawe, hî-î, mîǀgui
tama se Doctor Davisi ǀkhā, xawe ǁîb ge tsû i.
148 Mûre, Johaneb ge ǁna kēbō-aoba ge i, tsî ǁna Mîs ge hoaǁae kēbō-
aob ǃoa ra ǀkhî. ǁNa Mîs ga ǁgan kai e o, ǁÎ i ni ǀkhîse i ǁna kēbō-aob
ǃoa, ma ǀgau i ǀgui i ai; ’ǃaromas, ǁîb gere ǃkhō-am ǁna Mîs sa, tsî ǁîb
ti ǂōrisa ǂanǂui-aisaos ge ǀguiǀgui ǁîba ǁnasa. Nē ra ǀkhîs ge ǁna Mîsa,
nēsi tare e ra ī? ǁAeb ǁîb ge ǃgûǂgā o ais Jesub tis ǃnâ, Johaneb ge mî,
“Tida ge ǂhâ hâ ǁāǁnā e sa Sats xa; mati io Satsa tida ǃoa ra ǀkhî?”

149 Jesub ge mî, “A i ǁîe ǁnāti ī re, nēs a ǁî e sa ǀkhî ni sa sagom ǃoa
(sagom ni dī sa) dī ǀoaǀoas amsi hoa ǂhanuaisiba.” Johaneb a kēbō-
ao; ǁÎb a ǁna Mî. ǁIb ge ǁna ǁguiba i, tsî ǁIb gere ǂhomisen ǂgāsa ǁÎb ti
ǃhūbaisi ǃoabasa ǃnâ, tsî ǁna ǁGuibas ge ni ǁā es ge ǁî i ni mā es aiǃâ. Tsî
Johaneb ge ǁÎba ǁāǁnā, ’ǃaromas ǁîb ge ǂan i. “A i ǁîe ǁnati i re, ǁnas ǁî
i ti ni īsa sagoma dī ǀoaǀoasa hoa ǂhanuaisiba.” ǁNa ǁGuibas ge ni ǁā
es ge i mā es ni ai1â, tsî ǁnas Johaneb ge ǁāǁnā ǁÎba. ǁÎ ige ī tama hâ
i Jesuba ǁāǁnāsa Johaneba. Johaneb ge ǁāǁnā Jesuba. “A i ǁîe ǁnati i
re.”
150 ǂAnsa ûre, nēp ge Abrahamma, tsî ǁîb ge ūhâ i ǁna Mîs Elob tisa.
ǁNa Mîs Elob tis ge ǀkhî ǁîba ǃoa. ǁÎb ge ǁna kēbō-ao i. Tsî nēsi ǁna ra
ǀkhîs ge ǁna Mîsa. ǁIb ge ǂgai ǁîba, “Abraham,” Abram ose.
151 ǀOro tsēde ǁns aiǃâ, ǁîb ǀons ge Abram—ge Abram i, nēsi ǁîb a
Abraham. ǁÎb taras ge Sari i, nēsi ǁîs a “Sarahs,” S-a-r-r-a ose; S-a-r-
a-h. Ose (A-b-r-a-h-a-m) A-b-r-a-m, xawe A-b-r-a-h-a-m, Abraham.
152 Tsî nē Khoeb ge ǀguiǀguisen ǁÎ-aitsama, ǁaeb ǁÎb ge mî o,
“Abraham!” Oh, titse!

Abraham mi ge mî, “Elohim ti!”
153 ǁNas ge ǁna Mîsa tsî ǁna kēbō-aob, ǀhao hâse, hoa ǂanaisaora ra
ǀguiǀguisen.
154 Elohim, ǁÎb ge mî, “Mapas sa tarasa hâ, Sarah sa?”
155 Mîge, “ǁÎs hâ tents ǃnâ, Sa ǃgâb ai.” Tsî ǁnâ…ǁNâi ǁnā buruxa dīb
ge dī e. Elohim! Abrahammi ge ǂgai ǁÎba, “ǁna Hoa ǂÂusa, Hoaǀgaixa,
danadanaxa Elob.”
156 Jesub ge mî, ǁaeb ǁÎb ge hâ i o ǃhūbaib ai, ǁÎb ge dī ǁna ǀgui xūe
ǁna Elohimmi ge dī e. ǁNas ta ǀguiǀguisen ǁÎba ǂanǂui-aisaos ǀkhā Elob
ase.
157 Tsî ǁÎb ge mî, aiǃâ, “ǀUni tsēdi ǃnâ, ǂhanuse ǁna ǀkhîs ǁna ǀGôab
khoeb tis xa, ǁaeb ǁÎb ni ǂhaiǂhai esa, nē māǃkhais ge ni ī ǁkhapa, ǀgaub
ǁî ige hâ isa Sodoms ǃnâ.” Elohima ǁÎb khoen ǁaegu, ǁnā Hoaǀgaixa
Eloba! ǁNas ge tare es ǁna Xoasa ra mîsa. Elohima ǁna khoen ǁaegu!
158 Haka disi kuriga ǁîb gere ǁāǁnā sada ǁna ǃAnu Gāgāb ǀkhā,
Elohimma, Eloba! Tsî ǁna kerkheb…
159 ǃGawaǀî re, Abraham mi ge mû ǀgui ǁgauǁgausa, ǀkhara ǂgai sa;
ǁgauǁgausa, ǂgaisa; ǂgaisa, ǁgauǁgausa; ǃauhâse ǁna mîmâisa ǀgôaba.
Xawe ǁna ǀuniga ǁgauǁgaus ǁna ǁîb ge mûs, ǁna ǀuniga ǂhaiǂhais,
ǁna ǀuniga saris Elob tis ǁna mîmâisa ǀgôab ni ǀkhîs ai ǃkhais ai, ge
Elohimma ǁgans ǃnâ ge hâ i. ǁNâi ǁna mîmâisa ǀgôab ge ǀkhî.
160 Tsî Abrahammi Surib ge ǃaubasen hâ i ǁna mîmâisa ǀGôab, Jesub
Xristuba. Tsî ǁîn ge mû ǁgauǁgau te, ǁna ǁhōǂuisa ǁna ǃAnu Gāgāb tisa,

ǃhoasa namgu ǃnâ, Elosi ǂuruǂurus, tsî ai ǃnāb ǀkhā. Xawe ǁaeb ǁna
ǀGôab khoeb tib ga ǂhaiǂhai e o, Elohim mi ni oaǀkhî ǁna gao Surib
Abraham mi tib ǃoa tsî ǀgau ǁna ǀgui xūe ǁnas ǁÎb ge ǁgausa ǁn tsēs ǃnâ,
amen, Elohim mi, hâ i ǁîe ge i se! Mati i o? ǁÎ i ni ǁna ǂanǂui-aisaosa
Elob tisa.
161 Nesi, Xristub ga Elo hâ o, “Ganupe ǂkhari ǁaeba tsî ǁna ǃhūbaib
mû ti te Tida ǁkhapa; xawe sadu ni mû Tida, Tida ni sadu ǀkhā hâ
amaga, sadu ǃnas tsîna, ǁna hîkākās kōse, ǁna ǀamsa. ǁNa sîsengu Tida
gere dī ga sats tsî ni dī ǁkhati.”
162 Jesub ge mî ǁnasa—ǁnasa Lukab ǃnâ, ǁna 17ǁî danaǃâs ǃnâ. Hoan
ǂhanu, ǁaeb sada ga ǂgom o tsî mû o nē ǀuniga tsēde, nē mâi-aib ge
ǁnapa ni khomam e ǁkhapa.
163 ǁNa amaga, Hebreǁîs 1;1, “Elob, ǃkharagagu ǁaegu ǃnâ ǁna
kēbō-aogu ǃnâ ū gere ǀguiǀguisen ǁÎ-aitsama, nē ǀuniga tsēdi ǃnâ ra
ǀguiǀguisen ǁna khâimas ǁÎb ti ǀGôab tis ǁōba xū,” mārase ǁna kerkheba
ǁna ǀgui ǂanǂui-aisaode ǁna ǁÎb ūhâ te, dī ra Hebreǁî 13:8 ǂōrisase
ǂhanuse.
164 ǃAmgu ge ǁnapa xu a ǃora e ǁoa. ǁNa gu ge ǃairiǃkhās ǃamga. ǁÎgu
ra hâ ǀamasase, ǃaromas ǁîgu a ǀhomsib ani. [ǃNosa ǃkhaib ǀōǃkhōs ai—
Xoa.]…ǁîn ta ǂû ǁna ǃairiǃkhās ǂûn ai.
165 Nēsi sada ra ǂansa ū ǁna, “ǃKharagagu ǁaegu ǃnâ, ǃkharagagu
ǀgaugu ai, ǁÎb gere ǃhoa ǁna ǁgûga ǃoa ǁna kēbō-aogu ǀkhā, nē ǀuniga
tsēdi ǃnâ ǁÎb ǀGôab Jesub Xristuba ū, ūkhâis ǃnâ ǁÎba ǁōba xu.” Tsî nēb
ǁÎba hâ sada ǁaegu, ǀgam ǀoadisi kurigu khaoǃgâ, ǁna ǀgui Jesuba, ǀgui
ǁna kēbō-aogu tib ose; Jesuba, hallelujah, ǁna khâima ge ǀGôab Elob
tiba!
166 Jesub ge mî, ǀgui tsē, ǁÎb ge mî, “ǁNa ǂkhabaxa tsî ǀaixa surib ta
ôa ǁgauǁgaude, tsî ǁîn ni hō ǁgauǁgausa.” ǁNa ǂkhabaxa tsî ǀaixa surib.
Ma ǁaeba ge i ǁna ǃhūbaib ge kaise ǂkhabaxa i, tamas ka io ǀaixa tsî
dabaǃkhunisa i ba, ǁnâi ǁî i asa nēsi?
167 “Î i ge i se ǁna tsēdi Jonab titi ǃnâ, Jonab ge hâ i ǃnāb ǃnâ ǁna ǁaub
tiba ǃnona tsēdi tsî tsuxuga, ǁnas kammi ge ǁna ǀGôab khoen tiba ni
hâ ǂgaob ǃhūbaib tib ǃnâ ǃnona tsēdi tsî tsuxuga.”
168 ǁNâi, “ǂkhabaxa tsî ǀaixa surib” ni hō ǁgauǁgau e. Tare se ǀgaub ti
ǁgauǁgaus e? ǁGauǁgaus ǁna khâimas tisa. Tsî sada ūhâ ǁîe nētsēs ai,
ǀgam ǀoadisi kurigu khaoǃgâ, ǁÎb a ganupe ûitsama. ǁÎb hâ sada ǁaegu,
nēǃguis ai, ǁn\a ǁkhā ba ǁaris, nētsēs, tsî ǀamosib kōse, ǀguiǀguisen ra
ba ǁÎ-aitsama ǁna ǂanǂui-aisaos Elob tis ǀkhā, dīǃgāǃgārase ǁna Mîsa nē
tsēs ai ǁnas ǁÎb ge mîmâisa dīsa. Amen.
169 ǁNas ge ǁna Mîsa. Nēsi satsa ni ǂgom ǁna ǁgauǁgausa? ǁnasa a sao
ra xū, ǀuni tsēdi, ǁÎb ti ǀguiǀguisens ǁna ǁÎb ǀGôab ǀkhā. ǂAnsa ūre.

170 Elob ta ǃhoa Moseba ǃoa ǃkharagagu ǁaegu ǃnâ. ǁNa
Deuteronomium 18;15 ǃnâ, mî ge, “ǁNa ǃKhūb sa Elob ni ūkhâi
Kēbō-aoba Sa ǀgaub kammi.” Nēsi ǃûire. ǁNas ge ǁna Mîsa. ǁNas ge
ǁna Mîsa. ǁNab ge Eloba. ǁNab ge Moseb tama ba. Matib Moseba
ǁnasa ni ǂan? ǁÎb ge khoeba. Xawe Elob, ta ǃhoa Moseb ǃnâ ū, mî ge
nēsa. Satsa ra ǂgom ǁnasa? Hoan ǂhanu.
171 Nēsi ǂansa ūre Jesub xa, ǃûire matib ǁÎb—ǁÎb ti ǂanǂui-aisaosa
ra ǀguiǀguisen sa nē mîmâisa Mîs amaba. ǁÎb ge ǁaposase dī. ǁÎb ge
ǀguiǀguisa i nē ǂanǂui-aisaos ǁnas Moseb ge mî ǁÎb ni i sa ti.
172 ǂGuin ǁîn tin, ǀgaub nētsēs tib, ǁîn ǂhâba hâ mû ǂgaosa ǀnî
kai ǂgaeǂui-ao e. “Oh, nē Doctori Ph. Nē-tsî-nē. ǁÎb hâ Hartford
Universitaitda xu.” Tamas ka io “ǁÎb hâ ǀnî kai ǀnîpa hâ ǃkhai i ǁnati i
e xu.” ǁNas ge ǀguiǀguisens Elob ti tama sa. Hî-î, hî-î. Xūi a ǀkhai ǁî i
xa. ǁNa Mîs ge tare i ia ra ǀguiǀguisen e Eloba. Mûre?
173 Jesub ge skol-ao tama ge hâ i ba, ǁÎb ge priester tama hâ i, ǁÎb ge
rabbi tama hâ i, ǁna ǃhūbaib ǃoa. ǁÎb ge ǀapexu-ao i, ǁna ǃhūbai ǃoa.
174 Xawe Elob gere ǁapoǁapo ǁÎb Mîsa ǁÎb ǃnâ ū, ǁnas ǁÎba gere
Emmanuel kaisa. ǁNas gege ǁÎb ti ǀguiǀguisen i. Nēsi, nēpa, Jesub ge
ǀhao u nē ǂōrisase tare eb Eloba ǃkharagagu ǁaegu ǃnâ ge mîsa ǁÎb ni
dīsa, Moseb ǃnâ ū, tare eb ǁÎba ni dīsa.
175 Nēsi ǃûire ǁaeb ǁÎb ge ǀhao u o Petruba, sada ge ǁî e ǀhuruǃgâs dī
kammi nau ǃguis ai, ǁaeb ǁÎb ge Petruba ǀhao u o tsî mîba Petruba
tare i ǁîb ǀonsa sa. Nē ǁgauǁgaus ge ǀguiǀgui ǁÎb ti Messianik ǀhaexūna,
Petrub ǃoa, ǁna Mîs ge mî, “ǁNa ǃKhūb sa Elob ni ūkhâi Kēbō-aoba.”
176 Tsî Petrub ge ǀkhî ǂoaxa, ǁîb ia ge Simon iba ǁnâi, ǀkhî ǂoaxa ǁnapa
ǁÎb ge hâ iba. Tsi Jeusb ge kē ǁîba ǃoa, mî ge, “Sa ǀons ge a Simon,
tsî sats ga Jonab ǀgôatsa.” ǁNas ge ǀguiǀgui ǁna ǂanaisaosa Xristub a
ǁna Mîsa ǁnas Moseb ge mîmâisa. Petrub ge mûǃgâ ǁna ǁna ǁgauǁgausa
ǀguiǀguisen ra sa Jesub a Messiah ba. “Elob ge hâ i Xristub ǃnâ,” ǁna
ǀnausa ǁna ǀuni tsēdi amsi. Nathanueli ǃoa…ǂÂi-hō re, ǁÎb ge mîba
Simon na ǁîb ǀonsa.
177 Nēsi, ǃûire, Nathanuela ǃoa ǁÎb ge mîba tare eb ǁîba gere dīsa.
“Sats go hâ i hais ǃnāka ǁaeb Tida ge satsa mû o.” ǁNas ta ǀguiǀguisen
ǁÎba Messiah asa.
178 Mige, “Sats ge ǀGôats Elob ti tsa. Sats ge Gaotsa Israels ti tsa.”
ǁÎb ge ǀguiǀgui e ǁna ǂanǂui-aisaos ǁna mîmâisa Mîs tis ǀkhā ǁÎb a ǁna
Messiah ba sa. “ǁNa Elob sa ǃKhūb ge nji ūkhâi Kēbō-aoba.”
179 ǁNa ǂkhari taras ǁna tsaub taba, ǁÎb ge mîba ǁîsa tares asa, tsî ǁnas
ge ǀguiǀgui ǁÎb a nē mîmâisa Messiah ba. Mûre?

180 ǁIb ti ǂanaisaos, ǁÎb ǂanǂui-aisaodi, ge ǁna Mîsa i ǀguiǀguis e ge
sa. ǁÎb ti ǂanǂui-aisaode gere ǁgau ǁna Mîs a Eloba sa, ǁnas Elob gere
ǀguiǀgui e sa Xristub ǃnâ. Nēsi ǃûire ǁîe. ǂAn re.
181 Petruba ǃoa, ǁÎb gege ǀguiǀgui e Petruba ǃoa ǂgais xa ǁîb ǀonsa. ǁÎb
ge ǀguiǀgui e Nathaneula ǃoa ǁîba mîbas xa tare eb ǁîba gere dīsa. ǁÎb
ge ǀguiǀgui e ǁna taras sa ǃoa ǁîsa mîbas xa tares ge ǁîsa i i sa. Tare
e ǁîba…hami ge i ǁîba; tare eb ǁîba ge dī; tsî tare es ǁîsa ge i sa. ǁÎb
ge ǀguiǀgui ǁÎb ti Messianik ǂanǂui-aisaode, ǁnas ge hâ i ǁna ǂanǂui-
aisaode ǁna Messiab ti te ǃoa.
182 ǃGawaǁî re ǁna ǂkhari taras ta mî ǁna ǀgui xūe. “ǃGôaesab tida
ra mûǃgâ Sats a Kēbō-ao sa. Sida ge ūhâ tama hâ i kēbō-ao e
kaidisi kuriga. Sida ge ūhâ i ǂgui Kerkhega, ǂgui ǀhaoǀhaode tsî
ǃnonaǀguirasigu ǃkharagagusiga, xawe sida ge ūhâ tama hâ i kēbō-
ao e kaidisi kuriga. Sida a ǂan ǁna Messiab ra ǀkhîsa, nēs ge tare i ǁÎba
ni ǀguiǀgui e.”
183 ǁÎb ge mî, “Tida ge ǁÎda, ǁna ǃhoara ta sas ǀkhā.” ǁAposa tama hâ
xūi a ǀkhai ǁî i xa, “Tida ge ǁÎda.” ǁNas ge ǀguiǀgui ǁÎba.
184 ǁNa taras ǁna ǀaob ǂgāxus ǀkhā, ǀguiǀgui ge ǁÎba ǁna Mîs ǀkhā. Mati?
Tare i ǁÎb ge dī e ǁaeb ǁîs ǂgoms ge tsâ ǀkhā o ǁÎba. ǁÎb ge dabasen
ǂnamipe tsî mî, “Hame go tsâǀkhā Tida?” ǁÎb ge ǂan i ǀnî xūi go īsa.
ǁNas ta ǀguiǀgui Jesuba Messiab ase.
185 ǁÎs ge ǂgom ǁîe, tsî ǁîs ge mî, “Tida ga tsâǀkhā o ǁÎb ti saraba, Tida
ni dī ǃgâiǃgâi esa.”
186 ǃHaese ǁîs ge tsâǀkhā o, ǁÎb ge dabasen, mî ge, “Nēsi hame go
tsâǀkhā Tida?” Tsî ǁîn ge haona ǀūxu ǁîe. Xawe ǁÎb ti Messianik ǂanǂui-
aisaos…
187 Amen! Tida ra ǃaubasen sats ta mû ǁnasa, ǀhaohâba. ǃGâre, sada
ra ǂkhanam se.
188 ǁNapa ǁîs ge tsâǀkhā ǁÎba. ǁNapa ige hâ i kaidisi ti, ǀnîsi, dītsâ gere
ǁÎba tsâǀkhāsa. Petrub ge ǁkhati ǁÎba ǃgabe, mge, “ǃGâia, hoan ǁîn tin
ta tsâǀkhā Satsa.”
189 ǁÎb ge mî, “Ā, xawe ǀnî khoe igo Tida tsâǀkha ǃkharagaguse.” ǁNa’s
ǁna ǃkharagagusib ge, ǁna ǂgoms tsâǀkhāsa. Mûre? Mî ge, “ǀNî khoe i
go tsâǀkhā Tida. ǁÎ i go ǃkharagagu tsâǀkhā i. Tida go ǂabusa. ǀGaib go
ǃgû ǂoa Tida xu. Îǂhôasib go ǃgû bē Tida xu.” Nēsi, ǀnap ge ǁÎba mā.
190 Nēsi, ǁÎb ǂHunuma ǁkhāǁkhāsabegu mî ra, ǀkhara mîdi ǃnâ, “Sats
ta ǀō—ǀō ǀgaub Sats a ǀnî ǁkhorexa khoe i kammi. Tare i amsi, khoen,
hoa khoen ta tsâǀkhā Satsa.”
191 ǃÛire ǁÎb, ǃûire ǁÎb ǀguiǀguisensa nēsi. ǁÎb ge dabasen ǂnamipe, kē
mā ǁna ǁkhāsib ǃnâ. ǁÎb ge ǁîsa ǁnaeiǂui ǂhanuse ǀguri. ǁÎs ge sâusen

ǁoa i ǃharuǀhi. ǁÎb ge mîba ǁîsa ǁîs māsib xa, tsî mî, “ǁÎs ǂgoms ge ǁîsa
go dī ǃgâiǃgai.”
192 ǁÎs ge ǂan, ǁnas ǃnâ u, ǁna, Hebreǁî 4:12, “ǁNa Mîs ta ǀgoraǃgâ ǁna
ǂâidi, ǁî i ti mûǂgāǀgaugu ǂgaob tiga.” ǁÎb ǂanǂui-aisaos ge ǀguiǀguisen
ǁÎba “ǁna Mîs Elob tisa dī e gesa ǁgan ase tsî ǁan hâsa sada ǁaegu.”
Amen.
193 Tida ra ǂâi ǁna ǀgui xūe nēǃguia ra ǀguiǀgui ǁÎba, ǁna khâima ge
Jesub Xristuba ûi hâse sada ǁaegu nēǃguia, ǁna ǁkhā ba ǁari, netsē, tsî
ǀamosib kōse. Nēsi, ǁna Hebreǁî 13:8 a ama kemmi, ǁÎb ti ǂanaisaos
ni ǀguiǀguisen kai ǁÎba nētsē, ǁî ige dī kammi ǁnâi, ǁna ǀgui ǀgaub ai.
194 Kē re Cleopasi tsî ǁina, khâimas khaoǃgâ. Jesub ge ǀguiǀguisen ǁÎ-
aitsama ǁna ǀgaub ǁÎb ge pere e khôab ai, ǁnasa ge ǁÎba dī ǁî i ǀgaub
ǁÎb ge dī ǁîe ǃgâu-eb ge ǁÎbas aiǃâ. Tsî ǁîgu…ǁNas ge ǀguiǀguisen ǁÎb ti
ǂanǂui-aisaosa, ǃaromas ǁnas ge ǀgau i ǁÎb ge ǁîe dīsa.
195 Nēsi ǁÎb ga hâ o nēpa nēǃguis ai, matib ǁÎba ni ǀguiǀguisen ǁÎ-
aitsama? ǂHanuse ǁÎb ge dī kammi ǁari, ǁnas ǁÎb a ǁkhā nētsē, tsî ni
i ǀamosib kōse. ǁÎ i ge ǁna ǀguiǀguisensa. Hebreǁîs 4, hakas…14 tsî
15, “ǁÎb ge nēsi…” Mîra, “ǁÎb ge sada ǀGapi Priestera ǁnab tsâǀkhā
e ǁkhā aba ǁna tsâsigu sada ti ǀaesengu ǀkhā.” ǁIb ge a sada ti ǀGapi
Priestera ǂhanuse nēsi. ǁÎb ti khâimas khaoǃgâ, ǁÎb ti ǁōb khaoǃgâ, ǁÎb
ti ǁkhōǃgās khoaǃgâ, ǁÎb ti khâimas khaoǃgâ, ǁÎb ti ǀhomǃgâpas khaoǃgâ,
amen, ǁÎb ganupe a ǁkhā ǁari, nētsē, tsî ǀamosib kōse, ǀGapi Priestera
ǁnab tsâǀkhā e ǁkhā aba ǁna tsâsib sada ǀaesen gu ǀkhā. Amen. ǁÎb a
ǁnasa, ǂhanuse nēsi, ma khoeb tsî khoes nēpa hâ e ǂgom ra e ǁî e. ǁÎb
a sada ǀGapi Priester, ǁkhā aba ǁari, nētsē tsî ǀamosib kōse.
196 ǁÎb ûi hâ ǀamose. Sats ra ǂgom ǁnasa? ǁÎb ǂanǂui-aisaos ǁaeb hoaba
ra ǀguiǀguisa ǁÎba ǁna ǀguib ase ǁaeb ǁÎb ge ûi hâ i o ǃhūbai ai. ǁÎb
ganupe ûi hâ nēpa, nēǃguia, ǁna ǀgaub ǁna ǃAnu Gāgāb tib ǃnâ. ǁÎb
ǀamose ûi hâ. Tsî ǁÎb ǂanǂui-aisaodi ra sao ǁÎba, ǁî i ra hoaǁae dī se,
ǁÎb ga ganupe a ûi hâ o.
197 Tida a gangan xa, nēǃgiua, ǁnas, “Elob, ǃkharagagu ǁaegu ǃnâ tsî
ǃkharagagu ǀgaugu ǃnâ ǃhoa gere ǁna ǁgûgu ǃoa ǁna kēbō- aoga ǃnâ ū,
nē ǀuniga tsēdi ǃnâ ǁÎb ǀGôaba ū Jesub Xristuba.”
198 Titse, Tida ǂan tama hâ i Tida go gaixuse ǃhoasa. Tida go ǀūrubē
ǁî iga ǁna ǀgaub ai. Tida ǀuba re. Tida ni…Tida ni ǀū.

ǀKhī i ta ǀgore.
199 ǀHomsi ǁGûtse, kai ǀkhomxaǃgâ Elotse! ǃKhūtse, Tida—Tida…ǀnîsi
Tida ra kaise ǃhoa. Tida ra ǀgore, Elotse, Tida ga dī o, Satsa ǀūba Tida.
Xawe ǃKhūtse, Tida a ǂgan ǁoa ǀūbasa ǁna i Tida go mî e. Tida go mî
tare e Sats ra mî e Sa Mîs ǃnâ nēpa.

200 Nēsi ǀgui tamas ka io ǀgam mîra Satsa xu, Elotse, ǀnîsi ma khoe
i hoa i nēpa hâ i ni mû ǁîe nēǃguia. ǁNa ǂkhari, ǀaesen hâ khoena an
ǂuru re ǁaeb ǁîn ga mû o Sats a ganupe sida ti kai ǀGapi Priester sa.
Tida ra ǀgore, Elotse, nē ra sao ǀoro minutgu ǃnâ, ǁnas Sats ni dī nē
Haisi-amsa ûi kai sa ǁkhapa amab ǃnâ. ǁNa tare i Tida go mî e ǁna Mîs
ǀkhā, a i Sa ǂanǂui-aisaode ǀguiǀgui re Satsa sida ǁaegu, nēǃgui a, ǁnas
Sats a ǀkhāsa ǁari, nētsē, tsî ǀamosib kōse, ǁî i Jesub’ ǀOns ǃnâ ta sida
ra ǂgan ǁîe. Amen.
201 ǂHanuse ǁaeroba nēsi. Sada, Tida—Tida ge ǂkharirose ǃhonkhao
hâ, xawe ǀnîsi sado hoa se ni tsâ gaixurose ǂâuhâ se ūhâ sa ǂkhari
ǀgores māsaoguba disikoroǀa, ǀgamdisi minutga? Sadu ga dī ǁkhā o,
ūkhâi sadu ǃomga, mî, “Sida…” Hoan ǂhanu, gangan—gangan du
tara. Tida ra mîmâi sado ǂoa kaisa khoese-ǃnonaǀas ai. ǁÎ i ǁna ǁaexa
nēsi; ǁî i a ǀgamdisi minutga ǃhâu hâ. ǁNas sadu ga mā tida ǁaubexa
disi minutga, Tida ni ǃhaese dī.
202 Ada mûre, tarese ǀgores karjide ǁîgu go māǂuisa nētsēs ai? [ǀGui
ǃgâsab ta mî, “O.”—Xoa.] O? Tare e, mapa ta ge sada tsoatsoa ǁnā
nau ǃguis ai, ǀgui, ǀgui? [“Tida ra ǂâi ǁî i ge ǀgui i sa.”] Ā, uh-huh.
203 Tsî ǁnâi sada, ǁarikam ǃguia, sada go…ǁna ǃAnu Gāgāb…Tida goro
ǃgâ nētsē, tsî ǁguiǃgâ tare i go mî e sa. ǀNîn ǁîn tin Franse ǀondi, Tida
go…ǁNa ǃAnu Gāgāb; ǀgui ǀgaub Tida ǁîe a dī ǁkhāb ge, ǃâu tsî mûsa.
204 Mûre, ǀnîǁae ǁaeb sats ga ǁhapo īsi e mû o, ǁî ige ni daba ǃkhuni e
tsî ǂnûiǃkhuni e. ǁÎ ige ni ǁguiǃā e. ǁHapos īsi i, ge sats—sats ta mû a—
a gûsa, ǁnas ǀnîsi ra ǂâibasen ǃapi e. Mûre, sats ge ni ūhâ ǁna ǁguiǃāsa
ǁî i tisa, mû re, tsî daba ǁnā ǁhapos īsiba ǂnamipe tsî ǂnûiǃkhuni ǁîe.
205 Tsî Tida go ǂansa ū ǁarikam tsuxuba, Tida—Tida go ǂgaiǂui ǁoa
isa ǁna Franse ǀonde, Tida goro xoamûǂgai ǂui ǁîe.
206 Afrikab ǃnâ tsi ǂnamipeb ǃna ǁna ǂnû khoena tsi ǀūbena, tsî xūn,
ǁî i ga xoamûǂgai ǂui hâ ǁîn ǀonde ǂhanuse, mîba ǁîna haman a sa
ǁîna, xoamûǂgaiǂui ǂhanuse ǁîn gowaga. ǁÎn, ǁîn ga ǂan hâ tare i ǁîe
sa, ǃhaese sats ta xoamûǂgaiǂui kammi ǁîe. Xawe, mûre, xawe ǁÎb a
ǂan hoa gowaga. ǁIb a ǁna ǀAmosib Eloba.
207 Ada tsoatsoa nēǃguia, ada mî re, hûdisi-koroǀa sa xu kaidisis kōse,
Os ǃnâ. O sa, ǁîe ǁîb go mî e? Tida…[ǃGâsab ta mî “Ā. O.”—Xoa.] O,
O. Ā. Hoan ǂhanu. Hame ūhâ ǀgores karjis hûdisi koroǀa sa, ada mûre
ǁîe? O ti ǃnâ, ǀgores karjis O, hûdisi-koroǀasa, ūkhâi sa ǁgôaba, hami
ǀgui ga ǁîe ūhâ e. O sa. Hoan ǂhanu, ǀKhî ǂhanuse ǂamai nēpa. Hûdisi-
koroǀa, ǁkhaisadisi, ǁkhaisadisi-koroǀa, khoesedisi, khoesedisi-koroǀa,
kaidisi, ǀkhî nē ǀgaub ǃnâ sats ga ǂhâba o. Hoan ǂhanu, ǁî’i, māsaogu
ǂhanuse ǂamai nēpa, ǂhanuse ǃhaese, ’ǃaromas sada ge ǁaeba ūhâ tama
hâ. Tida ni ǃgû tsî ǂgomǃgâ ǁnas sadu ni dīsa ǁîe.

208 Kēre sa ǀgores karjis ai. Kēre sa ǁanǁāre-aob karjis ai. Tare e…Tsî
ǀnîkhoe iga ǃhōra o, ǀkhî ū ǁîna ǂhanuse ǀgapise ǁna ǀgores māsoagub
ǃnâ. ǁÎn ga ūhâ o O sa, ǀgaub O sa, hûdisi-…
209 Hûdisi-koroǀa sa xu ǀgui kaidisis kōse, māsaogu re ǂhanuse ǂamai
nēpa sadu ga ǂhâba o. Mapa ǀguits ga hâ, ǁna balkonib ǃnâ, ma ǃkhai i
hoa i ai ǃnāsase, ǀkhî ǂhanuse ǁgona, tsî ǀkhî ǁna māsaogub ǃnâ ǃhaese
sats dī ǁkhāse, sats ga ǂgao o, ǁaeba sâus amsi.
210 Nēsi ǁna ǀami sadu tiba nēpa, ǁnan ūhâ tama na ǀgores karjide,
sado ni ūkhâi sadu ǁgôaga tsî mî, “Tida ge ūhâ tama hâ ǀgores karjisa,
ǃGâsab Branham, xawe Tida gera ǂgom”? Ūkhâi sadu ǁgôaga.
211 Nēsi ǂâi-hō re, Tida gera ǃhoa sats ǃoa ǁna ǀGapi Priesteri xa. “ǁÎb
ge a ǀGapi Priester ǁnab ia a tsâǀkhā e ǁkhā ba sada ǀaesen gu ǀkhā.” ǁÎb
ge a Jehovah-Jireh, “ǁna Elob ta mā ǁguibasa.” ǁÎb ge a Jehovah-Rapha,
“ǁna Elob ǁna ǂuruǂurura ba hoa sa ǀaesenga.” Satsa ra ǂgom ǁnasa?
ǁÎb ge a Jehovah-Manasseh. ǁKhau-khōs, ǁkhauǀarisa, sada ǂkhîba, ǁÎb a
ganupe. ǃGâia, mati kō na ra ǂgom ǁna hoa orera ǀondi Jehovab tidi
ra sîsen sa Jesub ai? ǁAposase, ǁÎb ge ti nis ge a. ǁÎb ga—ǁÎb ga…
Tare i amsi, ǁîn a ǀgora e ǁoa, ǁnas ǁÎb ge hâ hoadi ǁîdi ǀkhā. Tsî ǁÎb
ga ganupe a Jehovah-Jireh o, ǁÎb a Jehovah-Rapha. ǁÎb ga Jehovah-
Jireh o…ǁÎb a Jehova-Jireh, ge “ǁna Elob ta mā ǁguibasa ores amsi,”
ǁnâi ǁÎb a Jehovah-Rapha ǁnas ge ‘‘ǂuruǂuru ra hoa sada ti ǀaesen ga.”
Amen. ǂGauǂgaus ta ǀkhî Eloba ǀguiba xu.
212 Hoan a ǂhanu, ǁaeb ǁna khoen ta māsaogub ai; tida ūhâ tama
ǁaeba mû sa hami a ǁîna sa tsî tare i a ǁîna sa. Xawe nēsi, hoana
ǃgauga ǁnapa ǁnan ǂan a na Tida ǂan tsî tama sa ūkhâi sadu ǁgôaga,
mî, “Tida ǂhâba ūhâ Elob xa ti. Xawe sats ǂan te tama hâ, ǃGâsab
Branham, xawe Tida ǂhâba ūhâ Elob xa. Tida ni ūkhâi ti ǁgôaba.”
213 Nēsi sats ga mā-hō o ǀoro minutga, ǃûire, ǂanbasen, ǃnōsa re. Nēsi
Tida ǂâibasen tama hâ, ǁaeb Tida ga mî o, “ǃnōsa re ti,”…ǁna Elob ga
dī o ma xū i hoa e o, sats ga khoa ǂgao o Eloba; ǁnas ge ǃoabasa. Xawe
tare i Tida ra ǂâibasen ige, “ǃkhoe māsa ǂnamipe, khâima sa,” sats a
ǂan, ǁnas ge ǃgôa-oǃnâsiba. Mure? Tsi ǁna ǃAnu Gāgāb ge a kaise a
ǃaoǃnâxa, kaise a ǃaoǃnâxa. Mûre? Ma xūi hoa i ǁnati, bē xu des ǀguisa
ra dī, tsî Tida ge ni ǃkham ǁnâi, ǁkhapa, mû re. Xawe sadu ga ǃgâ o!
214 Sadu ga ǂâi-hō o ǁÎb ǂguro mîmâisa? “Hōre khoena in ǂgom satsa,
tsî ǁnâi an hînaoǃnâ, ǀnî xū i mā tide ǁna ǀgores aiǃâ.” Sado ra ǂâi-hō
ǁnasa? ǁNas a ǂhanu. Tsî ǁnas…Tida mû tama hâ ǁî ira ǂnâisa ganupe,
tsî ǁî i hugas tsîna ǂnâi tide. ǁÎ i Eloba.
215 Nēsi sada ge ni ǃkhae ǁna ǀgores ǀkhā, i ta sada hō ǂguina nē ba ū
ǁkhā ta ase, ǁna ǃgôab ǁna khoen tib ai. Xawe sadu ǁna ūhâ to ǀgores

karjide tsi ǂgai e tama to nēǃguia, ǃkhōǀgara sa karjisa, sida ni hō du.
Hoan a ǂhanu.
216 Nēsi sadu ǃgauga ǀgores karjide ūhâ tama to, ǂâi-hō re. Tamas ka
io, sado ǃgauga ǁnapa, satsa ūhâ tamas ka i o ūhâ tama i, ǂgoms ǀguisa
dī re ǁna Hebreǁî ǁna 4ǁî danaǃāsa nēpa. “ǁÎb ge a ǁna ǀGapi Priester
ǁnab ia a tsâ ǀkhā e ǁkhāba sada ti tsâsigu sada ǀaesen gu ǀkhā.” Mûre
ǁÎb ta hâhâsa…Mûre Jehovab ge mâiǁkhâesensa ǁÎ-aitsama ǁÎb khoen
ǁaegu, ǀgaub ǁÎb ge dī kammi ǁna tsēdi Sodoms ti ti ǃnâ. Hoan ǂhanu.
217 Hoan ǂhanu, ǃgôaesab. Nēsi ada ǀgore, nēsi, amabe ǃaoǃgâxa. Nēsi
ǂâi-hō re, Mîsa Eloba xus ge ǃnāsa ǁna ma khoe i hoa i a mî ǁkhās xa.
Nēsi, nē aoba nēpa, Tida—Tida ǂan tama hâ ǁîba. Tsî Tida ra ǀhaes
ge ǁîb…Sats ge a ǃhaokhoe tida ǃoa, satsa a, ǃgôaesab? [ǁNā ǃgâsab ta
mî, “Ā ti.”—Xoa.] Sats ge a ǃhaokhoe. Sagom ge ǀgui xūe ǂan, ǁnas
sagom hoagom ni mā sa ǁna ǂKhâisib Elob tib ǃnâ ǀgui tsē; ao-gom
ase, sagom ni ǀhao ǁNapa. Nēs ge sagom ti ǂguro ǁaeba ǀhaosa.
218 Nēsi sats ga ǀkhî o nēpa, sats ge ǀaesen hâ, Tida ge ǂan tsî tama hâ;
ǁî i ǀnîsi ǀara xūe, mûre. Xawe Tida—Tida ga ǃomga ǁgui o sats ai, mî
re, “Khoa re ǁna Eloba ti! ǃGû re, ǃgâi si re.” ǁNas a hoasa ǂhanu. Sats a
ǂgom ǁkhā ǁnasa. Xawe tare e ǁÎb ga mîba tsî o tare i a tsûsa sats ǀkhā?
Nēsi, mû re, ǁnas ge a ǃkharagaru, ǁnâi sats ǂansa ǁnas ta ǀguiǀguisen
ǁÎba ǂanǂui-aisaodi ǀkhā. Mûre, ǁnas ga ti ǂanǂui-aisao tama hâ. Tida
ge a khoe; Tida ǂan tide ǀgui xūe ǁîb xa. Tida go mîba ǁîba, “Tida ǂan
tama hâ satsa.” ǁÎb ǂan tama hâ tida. Xawe tare i ǁnasa ni dī? ǁNas ni
ǀguiǀguisen ǁna ǂanǂui-aisaosa Jesub Xristub ǁna ǁkhāb a ǁari, nētsē,
tsî ǀamosib kōse sa. ǂAnase ǁnasa ǁî e ǁnas ti tama ta, ti tama ta ge,
’ǃaromas Tida ǂan tama hâ ǁna khoeba. Tida ni ūkhâi ti ǁgôaba; nēs
ge ǁna Mîsa. Mûre? Tida ge ǂan tama hâ ǁîba. ǁÎb ge tida ǂan tama hâ.
Xawe ǁna ǂanǂui-aisaodi Jesub Xristub…
219 Jesub ga nēpa mā hâ o, tsî ǁîb, ǀaesen hâ, ǁîb ga mî hâ, “ǃKhū
Jesutse, ǂuruǂuru te re,” tare eb Jesuba ga mî hâ ǁîb ǃoa? “Tida ge
ǀnai ge dī ǁîe.” ǁNas a ǂhanu?
220 “ǁÎb ge tsui e sada ti ǃgûǂamdi amsi; ǁÎb ti ǂnâu daogu ǀkhā ta ge
sada ge ǂuruǂuru e.” Hoa ǁna ores ǁnas sada ǀamose a ūhâ ǁkhās ge
ǀgamǂnû e Danaǂkhōguǃās ai. ǁNapa xu aisi, ǁî ige ǂgomsa, ǂgomsa ǁna
dīǂoasa sîsenni ai. ǁNasa a ǂhanu? Hoan ǂhanu.
221 Nēsi, nēsi Jesub ga a ûitsama o, tsî Tida go ǃhoa ǁÎb Mîs xa…ǁNats
ge a satsa, oa hâse ǁna ǀguiǃnâxasib tsî ǂgoms, ǂgomrase ǁÎb mîsa. ǁAeb
ǁÎb ge ǀhao ū te o ǁna ǃguis ai, ǁÎb ge mî, “Sats ni ǀkhî ǃkharu ǁnas sats
ni ǁkhati ǂan ǁna ǂganǃgâsasigu ǁîn ǂgaogu tiga. ǁÎn ga ǂgom tama i
o ǁna ǂguro sao sa ǁna ǃommi tisa, ǁîn ni ūhâ ǂgomsa nē ǀguisa ti.”
Mûre? “ǁÎn ga ǁnasa dī tama i o, ǁnâi ǀaob ni ǀāxaresa ǁna ǃhūbaiba.”

222 ǁNas ge ǁî i ge dī ǀgauba Moseb ǁaeb ai. Mîge, ‘‘ǁÎn ga ǂgom tama
i o ǁnā ǀgam saora, ǁnâi ǂnâxu ǀaoba ǁnā ǃhūbaib ai,” mûre, “ǂnâxu
ǁgamme ǁna ǃhūbaib ai, ǁî ini ǀao kai.”
223 Nēsi ǂanǂuis amsi, Tida ga mû tare i sa ǂhansen sa o, ǁnas satsa
ni ǂkhîǂkhî tsî satsa ni ǂgom kai, ǁî e ni? [ǁNa ǃgâsab ta mî, “ǁAposase
ti.”—Xoa.] Sats a ǂan ǁî ini hâ i sa ǁna ǂanǂui-aisaos ǁna Khoe i Tida
ra ǃhoa i xa, Jesub Xristuba.
224 ǁNa khoeb, Tida ra ǁîba ǃgawaǀî se, ra gon oa. ǁÎb somsom e hâ.
ǁNapa i xūe a ǀkhai ǁna sōǀôan ni tâtsē huisa ǁna khoeba. ǁÎb hâ ǁōb ti
māsib ǃnâ. ǁNas a ǂhanu, ǁÎb ge ūhâ i ǃgôasa, tsî ǁna ǃgôas ge prostats
ǃgôasa i. Tsî ǁî ige ǃnumisa, tsî ǁna ǃnumis ge ǃkhoeǀgaru hâ hoase sats
ǃnâ ū. ǁNas ga ǂhanu o, ūkhâi sa ǁgôaba. Elob ǀguib ge ǁîba a ǂgauǂgau
ǁkhā. Xawe, kēre, Tida ǂhâba hâ mîsa ǀnî xūe sats ǃoa, ǃgôaesab. ǁNa
ǁgâuab ge ǀnîsi gâu ǁna ǀaedī-aob gôasa xu, xawe ǁîb a gâu ǁoa Eloba
xu. Satsa ra ǂgom ǁnasa? Satsa ra ǂgom ǁîe? ǁNâi Tida ra ǀgore, ǁnas,
ǁna ǀOns Jesub Xristub tis ǃnâ, a i ǁna xūe bēxū ǁîba, ab ǁna aoba ûire.
Xū tama i; ǂkhabusa go. Hoan a ǂhanu.
225 Sas tsî Tida ge a ǃhaokhoe gu ma ǀgui e nau i amsi, aob tsî taras
go ǀhao. Nēsi, aob ase, Tida ge ǂan tama hâ sasa. Tsî ǁkhati, taras ase,
sas ge tida ǂan tama hâ; ǀnîsi ǃnāsase sas ge ti ǀonsa a mû, tamas ka
io ti ai-īisiba, tamas ka io ǀnî xū i ǁnati i e. Xawe sam ge ǂan gu tama
hâ ǀgui e nau e. ǁNas ge sam ti ǂanaisaode. Sam ge ǂan gu tama hâ
ǀgui e nau i ti ǂanaisaode. Xawe ǁna ǂanǂui-aisaodi Xristub tide, ǁÎb
ge ǁna Mîsa, tsî ǁna mîs ge mîmâisa i nētsēs amsi. Sas go tida ǁnâu
ǁî i xa tara ǃhoase. ǁNâi ǁÎb ti ǂanǂui-aisaode ni ǀguiǀguisen ǁÎba nēpa.
Tida ǁÎba ǀguiǀgui tide. Tida ǂan tama hâ sasa. Sas ta ǁnâuǃā. Sada—
sada ǀhaohâsib ta ǁnâuǃā ǁnasa? [ǀHaohâsib ta mî, “Amen ti.”—Xoa.]
Mûre? Tida—Tida ge a khoeda, Tida ge sadu ǃgâsa ta.
226 ǀGaub ǁna taras ǁna tsaub tibas kammi, mî ge ǀnî xūe tsû e, ǀnî xūe
ge tsû sats ǀkhā, tama ka io tare i satsa ǂhâba hâ i, tamas ka io tare i
sats nēpa hâpa i xa. Ab Eloba ǀgoraǃgâ-ao kai re ǁna ixa. Sas ge tsâsiba
ūhâ anemia māsib xa. ǁNas a ǂhanu, ama tama e? [ǁNa ǃgâsas ta mî,
“Ā ti.”—Xoa.]
227 Tida—tida ra ǁaeb hoaba ǂnauhō ǁnasa, ǀnî khoe i ra ǂâi Tida ra
ǀhae ti ǁîe. Tida ǀhae tama hâ ǁnasa. Hî-î. Ma ǁaeb hoaba ǀgui ǃnāsa,
Tida ra hōǃâ ǁnasa, ǀnî khoe i. Sadu ge a sâu ǁoa sadu ǂâide nēsi. Nēsi
ǁnapa ige ǁaubexa, Tida ǂanse, ǀgam ama tsû īganǀgēxaga ǂnû hâ nēpa.
Mûre? ǁNas nēsi ǂâi-hō re Tida ge a ǂgai ǁkhā sa ǀonsa, ǁkhati, Elob a
ǁkhā, ǁnasa satsa ǀûre ǂâisa ǁnasa. Ada tida ǁgau satsa.
228 Kēre nēpa khoes. Kēre tida. Tida ge ǂan tama hâ tare eb ǁÎba
sasa go mîba sa, xawe Tida—Tida a ǂan tare i ǁÎba sa. Tsî ǁnas ge ǁÎb

ti ǂanǂui-aisaosa ǀguiǀguisen rase. Ā, ǁî ige anemia māsiba, ǁna ǀaob,
ǁgammi.
229 Nēsi, nēpa, nēpa ige ǀnî xūe hâ. Mûre ǁîn ta ǂâisa ǁî i a ǀhaesa
ti. Ūhâ ǀgôa e sas ta ǀgoreba e, ǁnas nēpa. ǁNas a ǂhanu. ǁÎ i ūhâ, ǁî i
dommi ǃnâ, domǀôana, adenoids na. ǁÎ i hâ ǃgôas amsi. ǁÎe a ǂhanu?
[ǁNa ǃgâsas ta mî, “Ā.”—Xoa.] Ū ǁna ǀomailapipa tsî mâi ǁî i ai, tsî
ǂgom. Ta īganǀgē. ǁÎ i ǂhâba tama hâ ǃgôasa. Nēsi ǂgom hoa sa ǂgaob
ǀkhā.
230 Mati sa? ǁNa xū ige, nē khoes amsi nēsa, ǁnas sas ra ǃhao ǀnî xū i
xa. Sas ra ǃhao ǁna ǃnae saos ge dabasen ǃnumis ǃnâ. Uh-huh, uh-huh.
Nēsi ǃgû, ǂgom rase, tsî ǁî i ni ǁna ǀgaub ai hâ tide. ǃGûs ǀguisa dī, ǂgom
rase sa ǂgaob hoab ǀkhā. ǂAnǂui-aisaodi, tida xas ose; ǁÎb xa!
231 Sado ra ǂgom nēsi? ǁNas ni dī ma khoe i hoa i ni ǂgom sa.
232 Nēsi, Tida ǂan tama hâ sasa. Tida a ǃhaokhoe sas ǃoa. Elob a ǂan
sasa. Sasa ra ǂgom ǁnasa…? Sas a ǂan Tida ǂan tama hâ sa sasa, tsî
sas a ǂan sas tida ǂan tama hâ sa, ǁnas sasa ra ǂgom ǁna nē Gāgā ǁna
ra ǃhoab ti gāgā tama hâ sa? ǃAromas, tida, khoeb as, Tida ǂan tama
hâ sasa. Xawe ǁna ǂanǂui-aisaos ǁna mîmâisa Mîs tis ge ǁna Mîsa ǁnas
ǀā a sa ǁna hoa-ǀgâǀā gôab xa, tsî ra ǀgoraǃgâ ǁna ǂâidi tsi mûǂgāǀgauga
ǁna ǂgaob tiga.
233 Sas ge kaise ǀaesen hâ. Sas ge ūhâ taradi ǂhansensa, ǁna ige ǁhā
sa, tsî ǁna ǁhās ūhâ ǃnumisa. Tsî sas ge ǃgû tsî ū ǀnî ǃnôa ǀaeǃkhōsa, ǁî
ige radium ǀaeǃkhōsa, tsî ǁna ǀgui xū i ǁî ige dī ige ǃkhoeǀgaru kaisa ǁîe
hoase sas ǃnâ. Tsî sas ni—sas ni ǁō Elob ga sasa ǂuruǂuru tama i o.
ǁNas a ama. Sasa ra ǂgom nēsi ǁÎb ni ǂuruǂurusa sasa? [ǁNā ǃgâsa ta mî,
“Ā”—Xoa.] Ab Elob ǀHomgu tiba ǃgape ǁna ǁgâuaba ǁnap ia ra sâusena
ǀaedī-aoba xu. ǁÎb ǀnîsi a gaugausen ǁkhā radium e xu, xawe ǁna ǃAnu
Gāgāba xus ose. ǃGû, ǂgom ǁÎba, nēsi, ǃgâsas. Ta īganǀgē hoase, xawe
ǂgom.
234 Satsa ra ǂgom ǁnas Elob ta ǂgauǂgausa ǁna asmas māsiba, tsî satsa
ǃgâi kaisa? [ǁNā ǃgâsab ta mî, “Ā.”—Xoa.] Sats ra ǂgom ǁîe? ǁNâi ǃgû
sa daobi, ǃgâiaǂgaorase, mîrase, “Gangan Satsa, Elotse. Tida ra ǂgom
ti asmas go ǂoasa.”
235 Mati sa? Sas ge senuwe xaǃnâ. Sas ge senuwe xaǃnâ gaigu ǁaeba.
ǁNapa ǂganaga, ǁî i ǃaroma hâ ǃubusa sa ǃnāb ǃnâ, ǁî ira dī sasa—sa
ǃnāba ǂhansensa. Tsî sas ǂhâba hâ…Sas ta ǂû ǂgao ǃguis ǂûsa? Dīs ni
sasa tare e Tida ra mîba si e dī ti? ǃGû, ǂû, ǁna ǀOns ǃKhūb Jesub tis
ǃnâ.
236 Sasa ra ǂgom sa ǂgaob hoab ǀkhā? [ǁNa ǃgâsas ta mî, ‘‘Tida ra
dī.”—Xoa.] Sas ge ǀgaisa ǃgâi ǂkham khoesa, ti ra mûsen. Sasa ra
ǂgom tida a ǁÎb ti ǃoaba-ao sa? [“Amen.”] Sasa ra ǂgom ǁÎb ti ǂanǂui-

aisaodi hâ sa nēpa, dī…ǁna Mîs, ǁÎ-aitsama, tsî ǁna mîmâi nē tsēs ti,
‘‘ǁNa sîsengu ǁna Tida ge dī ga sats ni dī ǁkhati”? [“Amen.”] Tida ge
ǂgauǂgau tama hâ. ǁÎb ge ǀnai ǁnasa ge dī; xawe ǁÎb ǂanǂui-aisaode
re ǁgauǂui ǁÎba, a mî ǁkhā tare i a tsûsa sas ǀkhā. Sas ge ūhâ tarati
ǂhansensa, tarare ǂhansensa. [“Ā, ǃgôaesab.”] Sasa ra ǂgom ǁnas Elob
ta ǂgauǂgau ǁîe sa nēsi? [“Ā. Amen.”] ǃGû sa daob ai, ǁî i ǁkhapa ǂhani
tide sasa. ǂGom sa ǂgaob hoab ǀkhā.
237 Sasa ra ǂgom tida a ǁÎb ti ǃoaba-aosa? [ǁNa ǃgâsas ta mî, “Ā,
ǃgôaesab.”—Xoa.] Elob ga tida mîba o tare i a sa ǂhansensa, sasa
ni ǂgom ǁî ige ǁna ǂanǂui-aisaosa Jesub Xristub tisa? ǁÎ ige sa ǁâba. ǁÎ
igo a ǂoa. ǃGûre, ǂgom sa ǂgaob hoab ǀkhā. ǂGom re.
238 ǀKhî re, taras. Sas ǁkhati ūhâ ǃnāb ǂhansensa. ǂGom re sa ǂgaob
hoab ǀkhā, tsî ǃgû ǂûre sa ǃgui ǂûsa. ǀÛru ǁî ixa. Jesub Xristub go sasa
ǃgâiǃgâi.
239 ǀKhî re. Sa ǂhansens ge sa ǀaoba. Sats a suguriǀaesen. Sats ta ǂgom
ǁna Elob ni dī ǃgâi kai satsa tsî ǂgauǂgau satsa ǁnasa xu? ǃGû sa daob
ai, tsî mî, “Gangan tsî, ǃKhū Jesub,” dī ǃgâiǃgâi satsa. ǃGû, ǂgom sa
ǂgaob hoab ǀkhā.
240 ǀKhî re. Sa ǁāb, satsa ra ǂgom ǁnas Elob ni ǂgauǂgau ǁna ǁāba tsî
dī ǃgâiǃgâi satsa? ǃGû sa daob ai, tsî ǃgâiaǂgao, tsî mî, “Gangan Satsa,
ǃKhū Jesub.”
241 Sats tsîn ūhâ ǁnî xūe tsûse sa ǁāb ǀkhā. ǃǃGû ǀgara re, mî rase,
“Gangan tsî, Elotse, Tida go ǂuru.” ǂGom ǁîe sa ǂgaob hoab ǀkhā.
242 Sats ǁkhati ǁâb ǂhansensa ūhâ. Tare e its satsa a ǂan ǁî ixa? ǂGom
re sa ǂgaob hoab ǀkhā nēsi, tsî ǃgûre sa daob ai tsî ǃgâi kai ere. ǂGom
re Jesub Xristub ta ǃgâi kai sa satsa. “Sats ga ǂgoms ǀguisa dī o, hoa
xūn gea a ī ǁkhā.” Hoan ǂhanu.
243 Tare e Tida ga xūe sats ǃoa mî tama hâ i o, ǃgaru tsî ǁgui ǃomga
ǁîs ai, sats ta ǂgom ǁîs ni ǃgâi kai e sa? ǁÎn ta mû tare i tsû sa. Satsa ra
ǂgom ǁîs ni sa? ǀKhî nēpa. Tida ra ǃhana nē ǁgâuaba, ǁna ǀOns Jesub
Xristub tis ǃnâ. A i ǁna ǀgaib Elob tiba ǂuruǂuru ǁna ǀgôa e. Amen. Ta
īganǀgē, ta īganǀgē hoa se, tsî ǁîs ni ǃgâi kai e. ǂGom sa ǂgaob hoab
ǀkhā.
244 Elob ga ǂuruǂuru tama i o satsa, sats ni hâ ǁgâibasen haigu ai
ǀnîtsē, arthritis ǀkhā. Xawe satsa ra ǂgom ǁna Eloba ta ǂgauǂgau sa
arthritisa? ǁNâi ǃgû re, mî, “Gangan Satsa, ǃKhūtse. Tida ra ǂgom
Satsa, tsî Sats ta dī ǃgâi kai tida.” Hoab ǂhanu.
245 ǀKhî nēsi. ǁÎ ige sa kurina. Sats a ama senuwexa. Hâ ra ama
senuwexase, ega ǃguis ǃnâ. ǁAeb sats ga sîsen o tsî hoa xūn, sats a

ama senuwexa. Sats ta ǂgom nēsi? ǁÎ i ǁkhāpa satsa ǁnora ti te ǁkhapa
ǁnâi. ǃGû sa daob ai, mî re, “Gangan Tsi, ǃKhū Jesub.”
246 ǀKhî re, ǃgôaesab. Satsa ra ǂgom ǁna Elob ni ǂuru kaisa ǂgaob
ǂhansensa? [ǁNa ǃgâsab ta mî, “Ā.”—Xoa] Dī ǃgâiǃgâisa sa ǂgaoba?
ǂHanuse ǃgû ǀgara re, mîre, “Gangan tsî, Elotse. Tida ra ǂgom ti ǂgaob
hoab ǀkhā.”
247 Elob ta ǂgauǂgau Tb sa, tsî dī ǃgâiǃgâi, ǁkhati. Satsa ra ǂgom ǁnasa,
ǃgôaesab, sa ǂgaob hoab ǀkhā? [ǁNa ǃgâsab ta mî, “Tida ra ǂgom ǁîe.”—
Xoa.] Hoan ǂhanu. ǃGû re sa daob ai tsî ǃgâiaǂgao re, mîre, “Gangan
tsî ta gera, ǃKhū Jesutse.”
248 Tare e sadu xa ǃgauga ǁnapa, sado ra ǂgom? Matisa ǁna ǀhaohâs
xa? ǀNîn sadu tin ǁna ǀhaohâs ǃnâ nēsi ra ǂgom.
249 Nē aoba ǂnû hâ ǂhanuse nēpa, bronxitisa ūhâ, satsa ra ǂgom ǁnas
Elob ni ǂgauǂgausa ǁna bronxitis ǂhansensa? Hoan a ǂhanu, sats ūhâ
ǁkhā tare i ǀgui e sats go ǂgan e ǁnâi. Amen.
250 ǀGapi ǀaob ǁgâiba, ǂnû hâ ǂhanuse ǃgâb ǁîb tib ai nēpa. Satsa ra
ǂgom ǁnasa Elob ni ǂuruǂuru sa ǀgapi ǀaoba sa? ǁÎ igo bēxu satsa,
ǃgôaesab. Tida ǂan tama hâ ǁîba, tâtsēs tsîna mû tama hâ ǁîba ti ûib
ǃnâ.
251 Mî re, ǃgôaesab, satsa ra ǂgom ǁna ǁîgu ǂganǀhaos sa ǁganni ǃnâ,
senuwee ǂganǀhaos sa ǁganni ǃnâs, satsa ra ǂgom ǁnas Elob ta dī
ǃgâiǃgâisa ǁîe? Sats ta dī? Ūkhâi sa ǃomma sats ga ǂgom o. Hoan a
ǂhanu.
252 Sas taras ǂnû hâ nēpa, ǁîs ra ǂhani e sinus ǂhansens xa. Sas ra
ǂgom ǁî ini bēxu si sa, ǁkhati, ǃgâsas?
253 ǁNa tarasa ǂnû hâ ǂhanuse sige ǃgâb ai nēpa, ūhâ neuritisa. Sas ta
ǂgom ǁnasa Elob ni ǂuruǂurusa sa neuritisa, taras?
254 Nēpas ge tarasa hâ ǂkhari jāpa ana hâsa, ǀapa jāpa, nēpa. ǁÎs
ǂnû hâ nēpa. ǁÎs ūhâ sinus ǂhansensa, ǁkhati. Sasa ra ǂgom Elob ni
ǂgauǂgausa sa sinus ǂhansensa? Ūkhâi sa ǃomma, sas ga ǂgom o ǁîe.
255 ǀNî khoe e nēpa ǂgana ǁna i ia ra ǂgom ǁnas ǁna ǂanǂui-aisaodi
Jesub Xristub titi sada ǁaegu hâ sa, nē ǃguis ai, ūkhâi sadu ǃomga, mî,
“Tida ra ǂgom ǁîe.” [ǀHaohâsib ta mî, “Tida ra ǂgom ǁîe.”—Xoa.]
256 Hoan ia nēpa ǂgana hâ na, ni ǃkhō-ǃoa ǁÎba sadu ǂuruǂuru-aob
ase, mā sadu ǂaidi ai, tsî mî, “Tida ra ǂgom ǁîe.” Khâima. Mā ǂhōse,
ǂoaxa sadu stulde xu, tare i ǀgui i ga ǁî e o. Jesub Xristub ge a ǁkhā
ǁari, nētsē tsî ǀamosib kōse. Tida ra mā ǁîe sado, ǁna ǀOns ǁna ǃKhūb
Elob tis ǃnâ. 

ǂGuiǂguis aiǂhanub ǂAnǂans
Hoa aiǂhanugu ge ǃkhõǂuisa. Nē ǂkhanis ge a ǁgāiǁnā e ǁkha oms
ǂkhaniǁgāi ai ǁî-aitsama sisen ūs amsi tamas ka io māǂuis amsi,
mãdare o ǃnā se, sisen ū xui ase khoraǂuis amsi ǃGâiǂhôas Jesub
Xristub disa. Nē ǂkhanis ge a ǁamaxū e ǁhoa, ǂguiǂgui e ǁhoa kai ǃgôa
ai, ǃnao e ǁhoa websiti ai, sâu e ǁhoa hōdawa e ni ǀgaub ǃnâ, ǂnuiǃkhuni
e ǁhoa ǀnî gowagu ǃnâ, tamas ka io sisen ū e ǁhoa mari e ni hau se xoa
sa ǁgâiǂuisens mã ams Dommi Elob Tib ǀÕǃkhõǁnãs.
ǃNãsa ǃgāsasib amsi tamas ka io ǀnî hō e sa xuin ǃaroma, toxoba
ǁkhamire:

